Монгол Улсын Их Хурлын 2003 оны намрын ээлжит чуулганы 11 дүгээр сарын 14-ны өдрийн нэгдсэн хуралдааныг 9 цаг 10 минутад Улсын Их Хурлын дэд дарга Ж.Бямбадорж нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 55 гишүүн ирж, 72.3 хувийн ирцтэй байв.


Чөлөөтэй:
-А.Базархүү, Т.Ганди, Ш.Гунгаадорж, Л.Гүндалай, Т.Очирхүү, С.Оюун, Ц.Өөлд, Д.Сугар, Н.Тогтох, С.Төмөр, С.Төмөр-Очир, Д.Цэвээнжав, С.Дулам, Ж.Наранцацралт, Ц.Шаравдорж, Н.Энхбаяр, Б.Эрдэнэбат 

Өвчтэй: -Б.Долгор, Д.Дэмбэрэлцэрэн, А.Шагдарсүрэн
Тасалсан: -Д.Алтай

НЭГ.Монгол Улсын 2004 оны төвлөрсөн төсвийн тухай хуулийн төсөл /хоёр дахь хэлэлцүүлэг/

Хэлэлцэж буй асуудалтай холбогдуулан Батлан хамгаалахын дэд сайд Б.Эрдэнэбат, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Боловсрол, соёл, шинжлэх ухааны сайд А.Цанжид, Гадаад хэргийн сайд Л.Эрдэнэчулуун, Үндэсний статистикийн газрын дарга П.Бямбацэрэн, Санхүү, эдийн засгийн яамны төрийн нарийн бичгийн дарга Ч.Хүрэлбаатар, тус яамны Төсвийн бодлого, зохицуулалтын газрын дарга Э.Сандагдорж, Төрийн сангийн газрын дарга Ц.Даваасүрэн, газрын орлогч дарга Н.Энхбаяр, хэлтсийн дарга Г.Хаянхярваа, хэлтсийн дарга Б.Нанзаддорж, хэлтсийн дарга Б.Ганчимэг, хэлтсийн дарга Б.Даринчулуун, хэлтсийн дарга Б.Ганбат, газрын орлогч дарга Б.Ганболд, мэргэжилтэн Х.Оюундэлгэр, Д.Батбаатар, Үндэсний татварын ерөнхий газрын дарга Л.Зориг, Улсын Их Хурлын Тамгын газрын хуулийн хэлтсийн зөвлөх Г.Цэрэндулам, Төсвийн байнгын хорооны референт Ё.Мөнхбаатар нар байлцав.

Уг асуудлын талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Р.Амарсайхан, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн М.Далайхүү, Нийгмийн бодлогын байнгын хорооны дүгнэлтийг УИХ-ын гишүүн Г.Нямдаваа, Төрийн байгуулалтын байнгын хорооны дүгнэлтийг УИХ-ын гишүүн Ц.Дамиран, Хууль зүйн байнгын хорооны дүгнэлтийг УИХ-ын гишүүн Б.Баттулга, Эдийн засгийн байнгын хорооны дүгнэлтийг УИХ-ын гишүүн О.Сүрэн, Төсвийн зарлагын хяналтын дэд хорооны дүгнэл4тийг УИХ-ын гишүүн Р.Амарсайхан, Төсвийн байнгын хорооны дүгнэлтийг УИХ-ын гишүүн, Байнгын хорооны дарга Н.Баяртсайхан, УИХ дахь МАХН-ын бүлгийн дүгнэлтийг Бүлгийн ахлагч, Улсын Их Хурлын дэд дарга Ж.Бямбадорж нар танилцуулав.

Дүгнэлттэй холбогдуулан Улсын Их Хурлын гишүүн Д.Түмэндэмбэрэл асуулт асууж, Улсын Их Хурлын гишүүн Н.Баяртсайхан хариулж, нэмэлт тайлбар хийв.

Ж.Бямбадорж: -УИХ-ын хаврын чуулганаар хэлэлцэж зөвшөөрсөн Төсвийн хүрээний  мэдэгдэл болон  2004 оны төсвийн төсөлд санал болгосон төсвийн тэнцвэрт үзүүлэлтүүдийг хангах гэсэн МАХН-ын бүлгийн санал. Төсвийн байнгын хорооны дэмжсэн зарчмыг дэмжье.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Ж.Бямбадорж: -Төсвийн төсөлд Монгол Улсын төсвийн алдагдлыг дотоодын нийт бүтээгдэхүүний 5,9 хувьтай тэнцүү байхаар тогтоох. Төсвийн байнгын хорооны дэмжсэн зарчмыг дэмжье.

Зөвшөөрсөн 48

Татгалзсан –

Бүгд 48 –100 хувийн саналаар дэмжигдлээ.

Ж.Бямбадорж: -Төсвийн нэг ерөнхийлөн захирагчийн төсвөөс хэмнэгдсэн хөрөнгийг нөгөө ерөнхийлөн захирагчид шилжүүлэхгүй, төсөв зарцуулах багцад нь багтааж хуваарилна гэсэн МАХН-ын бүлгийн саналыг дэмжье.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

Ж.Бямбадорж: -Төсвийн төслийг хэлэлцэх явцдаа хөрөнгө оруулалтын зардлыг Засгийн газрын өргөн мэдүүлсэн төсвийн төсөлд тусгагдсан дүнгээс /буюу 52.6 тэрбум төгрөгөөс/ хэтрүүлэхгүй байх. Төсвийн байнгын хорооны дэмжсэн саналыг дэмжье.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

Ж.Бямбадорж: -Ирэх оны Төрийн албаны  шинэчлэлийг гүнзгийрүүлэх арга хэмжээний хүрээнд нийгмийн салбарт бүтцийн өөрчлөлт хийх, их, дээд сургууль, коллежийг төсвийн санхүүжилтэд хамааралгүй болгож бие даалгах, төрийн зарим ажил, үйлчилгээг гэрээний хэлбэрт шилжүүлэх арга хэмжээнүүдийг авах замаар улсын төсвийн цалингийн сангийн ачаалал 6.2 тэрбум төгрөгөөр буурах боломжийг бүрдүүлэх. Төсвийн байнгын хорооны дэмжсэн саналыг дэмжье.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.


Ж.Бямбадорж: -Бараа, үйлчилгээний бусад зардлын дотроос түлш халаалт, урсгал засвар, тээвэр, шатахуун, эд хогшил худалдан авах, хичээл үйлдвэрлэлийн дадлага хийх зардал зэргийг 2003 оны түвшинд хадгалах. Төсвийн зарлагын хяналтын дэд хорооны санал. Төсвийн байнгын хороо дэмжээгүй. Төсвийн байнгын хорооны саналыг дэмжье.


Зөвшөөрсөн З7


Татгалзсан 12

Бүгд 49 –75.5 хувийн саналаар дэмжигдлээ.

Ж.Бямбадорж: -2004 онд  газрын тосны үйлдвэрлэл нэмэгдэхээр төлөвлөгдөж байгаа тул төсөвт орох орлогыг 300.0 сая төгрөгөөр нэмэгдүүлэх. Төсвийн зарлагын хяналтын дэд хорооны санал.  Төсвийн байнгын хорооны дэмжсэн саналыг дэмжье.

Зөвшөөрсөн 46


Татгалзсан З

Бүгд 49 -93.9 хувийн саналаар дэмжигдлээ.

Ж.Бямбадорж: -Нэмэгдсэн өртгийн албан татварын орлого энэ оны хүлээгдэж байгаа гүйцэтгэлээс  буурахаар төлөвлөснийг хянан үзэж  2003 оны түвшинд хүргэх Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ.

Ж.Бямбадорж: -Нэмэгдсэн өртгийн албан татварын буцаан олголтыг 20.4 тэрбум төгрөгөөр төсвийн төсөлд тооцож тусгасныг хянан үзэж төсвийн төслийн танилцуулгад байгаагаар хувь хэмжээг тооцож тусгах Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

Ж.Бямбадорж: -Дотоодод үйлдвэрлэж байгаа шар айрганд онцгой албан татвар буй болгож түүнээс  төсөвт орох орлогыг тооцож нэмэгдүүлэх Төсвийн зарлагын хяналтын дэд хорооны санал. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье.

Зөвшөөрсөн 6

Татгалзсан 4З

Бүгд 49 –87.8 хувийн саналаар дэмжигдсэнгүй.

Ж.Бямбадорж: -Үл хөдлөх хөрөнгийн албан татварын орлогыг 2003 оны түвшингээс бууруулахгүйгээр тооцох Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье.

Зөвшөөрсөн 4З

Татгалзсан 5

Бүгд 49 –87.8 хувийн саналаар дэмжигдлээ.


Ж.Бямбадорж: -Уулын баяжуулах “Эрдэнэт” үйлдвэрийн зэсийн үнийг 2004 онд 1681 ам, доллар байхаар, зэсийн баяжмал 297 ам доллар байхаар тооцож төсвийн орлогод оруулах УИХ-ын гишүүн Д.Оюунхоролын гаргасан санал. Төсвийн байнгын хорооны дэмжсэн саналыг дэмжье.


Зөвшөөрсөн З8


Татгалзсан 10

Бүгд 48 –79.2 хувийн саналаар дэмжигдлээ.

Ж.Бямбадорж: -Үндэсний Статистикийн газарт төслөөр хэрэгжиж байсан нийгэм, эдийн засгийн ач холбогдол бүхий зарим суурь судалгааны  ажлыг үргэлжлүүлэх, статистик мэдээллийн хамралтыг нэмэгдүүлж үзүүлэлтийн тогтолцоог боловсронгуй болгох чиглэлээр хийгдэх ажлын хүрээ нэмэгдсэнийг бодолцон тус салбарын урсгал төсвийн хэмжээг 50.1 сая төгрөгөөр нэмэгдүүлэх УИХ-ын гишүүн А. Базархүү, О.Сүрэн, Р.Содхүү нарын гаргасан санал. Эдийн засгийн байнгын хороо дэмжсэн. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье.

Зөвшөөрсөн 5

Татгалзсан 42

Бүгд 47 –89.4 хувийн саналаар дэмжигдсэнгүй.

Ж.Бямбадорж: -Хүнс, хөдөө аж ахуйн сайдын төсвийн төслийн багцад хамаарагдах ургамал хамгаалал, малын вакцины зардлыг 300.0 сая төгрөгөөр бууруулах замаар усалгаатай газар тариалан хөгжүүлэх зардлыг нэмэгдүүлэн 800.0 сая төгрөг болгох УИХ-ын гишүүн Ш.Гунгаадорж, Ц.Өөлд нарын гаргасан санал. Байгаль орчин, хөдөөгийн хөгжлийн байнгын хороо дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

Ж.Бямбадорж: -Улсын Ерөнхий Прокурорын дэргэдэх Мөрдөн байцаах алба болон эрүүгийн хэргийн улсын нэгдсэн архивын төсвийг 58.0 сая төгрөгөөр нэмэгдүүлэх УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З4

Татгалзсан 15

Бүгд 48 –69.4 хувийн саналаар дэмжигдлээ.

Ж.Бямбадорж: -Улсын Их Хурлын дэргэдэх Эрдэм шинжилгээний төвийн төсөвт  30.0 сая төгрөг нэмж тусгах УИХ-ын гишүүн Ц.Дамирангийн гаргасан санал. Төрийн байгуулалтын байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье. 

Зөвшөөрсөн 28

Татгалзсан 21

Бүгд 49 –57.1 хувийн саналаар дэмжигдлээ.

Ж.Бямбадорж: -Үнэт цаасны хорооны 2004 оны төсвийн төсөлд тусгагдсан хөрөнгийн хэмжээг дор дурдсан арга хэмжээнд олгохоор тооцож нэмэгдүүлэх. Үүнд:

    1.Үнэт цаасны зах зээлд оролцогчдыг мэдээллээр хангах, зах зээлийн тухай сургалт, сурталчилгаа явуулах, ном хэвлүүлэх зэрэгт зориулж  15.0 сая төгрөг,

    2.Хөрөнгийн зах зээлийн сургалтын хөтөлбөрийг хэрэгжүүлэх, боловсон хүчин бэлтгэх, тэдний  мэргэжлийг дээшлүүлэхэд  зориулж 20.0 сая төгрөг,

    З.Үнэт цаасны хорооны техник хэрэгслийг шинэчлэх, шинээр авахад зориулж  8.0 сая төгрөг, 

     4.Биржийн үйл ажиллагаанд шинэ үйлчилгээ нэвтрүүлэхэд                                зориулж 10.0 сая төгрөг. Нийт 53.0 сая төгрөгөөр нэмэгдүүлэх УИХ-ын гишүүн А.Базархүү, О.Сүрэн, Р.Содхүү нарын гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн ЗЗ

Татгалзсан 16

Бүгд 49 –67.3 хувийн саналаар дэмжигдлээ.

Ж.Бямбадорж: -Сумдад одоо ажиллаж байгаа 158 байгаль хамгаалагчийн цалин, нийгмийн даатгалын шимтгэлийг 2004 оны төсвийн төсөлд тусгаагүй орхигдсон тул төсөвт нэмж тусгах УИХ-ын гишүүн Ц.Шийрэвдамбын гаргасан санал. Байгаль орчин, хөдөөгийн хөгжлийн байнгын хороо дэмжсэн. Төсвийн байнгын хорооны дэмжээгүй. Төсвийн байнгын хорооны саналыг дэмжье.

Зөвшөөрсөн З0

Татгалзсан 19

Бүгд 49 –61.2 хувийн саналаар дэмжигдлээ.

Ж.Бямбадорж: -Хэд хэдэн аймгийн сумдыг эрчим хүчний 35 кВ-ын цахилгаан дамжуулах шугам /дэд станц/- д холбохоор төсвийн төсөлд тусгасныг  15 кВ /10кВ/-ын шугам болгон өөрчилж, хөрөнгө хэмнэх замаар Улсын төсвийн 2004 оны төсөлд  тусгагдсан эрчим хүчний салбарын хөрөнгө оруулалтыг 1173.0 сая төгрөгөөр бууруулах УИХ-ын гишүүн Н.Тогтохын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Ж.Бямбадорж: -Улсын мэргэжлийн хяналтын газрын их засварт зориулж төсөвт тусгасан 375.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 42

Татгалзсан 8

Бүгд 50 –84.0 хувийн саналаар дэмжигдлээ.

Ж.Бямбадорж: -Засгийн газрын дэргэдэх Удирдлагын академийн сонсогчдын дотуур байрны барилгад зориулж төсөвт тусгасан 250.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье.

Зөвшөөрсөн 5

Татгалзсан 45

Бүгд 50 –90 хувийн саналаар дэмжигдсэнгүй.

Ж.Бямбадорж: -Төрийн тусгай хамгаалалтын газрын их засварт зориулж төсөвт тусгасан 200.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 44

Татгалзсан 6

Бүгд 50 –88.0 хувийн саналаар дэмжигдлээ.

Ж.Бямбадорж: -Завхан аймгийн Засаг Даргын Тамгын газрын конторын барилгын ажлыг эхлүүлэхэд зориулж төсөвт тусгасан 170.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.


Зөвшөөрсөн З1

Татгалзсан 19

Бүгд 50 –62.0 хувийн саналаар дэмжигдлээ.

Ж.Бямбадорж: -ҮТЕГ-ын конторын өргөтгөлд зориулж төсөвт тусгасан 100.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З7

Татгалзсан 11

Бүгд 48 –77.1 хувийн саналаар дэмжигдлээ.

Ж.Бямбадорж: -Статистик мэдээллийг дамжуулах интернетийн сүлжээний технологийн баазыг сайжруулах шаардлагыг харгалзан Үндэсний статистикийн газрын төсвийн хөрөнгө оруулалтыг 20.0 сая төгрөгөөр нэмэгдүүлэх УИХ-ын гишүүн О.Сүрэн, Р.Содхүү нарын гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 22

Татгалзсан 27

Бүгд 49 –44.9 хувийн саналаар дэмжигдсэнгүй.

Ж.Бямбадорж: -Замын сүлжээний засвар, арчлалтад зориулж 2004 оны төсвийн төсөлд тусгагдсан 5.0 тэрбум төгрөгийг 1.0 тэрбум төгрөгөөр  бууруулах УИХ-ын гишүүн Ц.Дамиран, А.Базархүү нарын гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Ж.Бямбадорж: -Улсын Их Хурлын Тамгын газрын ажилтнуудад орон сууц худалдан авахад зориулж 50.0 сая төгрөгийг төсөвт нэмж тусгах УИХ-ын гишүүн С.Батболдын гаргасан санал. Төрийн байгуулалтын байнгын хороо дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 46

Татгалзсан 4

Бүгд 50 –92.0 хувийн саналаар дэмжигдлээ.

Ж.Бямбадорж: -Говьсүмбэр аймгийн төв Сүмбэр сумын Засаг даргын Тамгын газрын барилгад тохижилт, өөрчлөлт засвар хийхэд 32.0 сая төгрөгийг төлөвлөх УИХ-ын гишүүн Л.Одончимэдийн гаргасан санал. Төсвийн байнгын хорооны дэмжсэн саналыг дэмжье.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Ж.Бямбадорж: -Ховд аймгийн Дөргөн сумын 110 кВ-ын дэд станцын барилгын хөрөнгө оруулалтын төсөвт тусгагдсан хэмжээг  100.0 сая төгрөгөөр нэмэгдүүлэх УИХ-ын гишүүн Ц.Дамирангийн гаргасан санал. Эдийн засгийн байнгын хороо дэмжсэн. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье.

Зөвшөөрсөн 4

Татгалзсан 42

Бүгд 46 –91.3 хувийн саналаар дэмжигдсэнгүй.

Ж.Бямбадорж: -Сүхбаатар хотын Дулааны цахилгаан станцын техникийн шинэчлэлд зориулж 150.0 сая төгрөгийг төсөвт нэмж тусгах УИХ-ын гишүүн П.Нямдаваа, Р.Содхүү нарын гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ.

Ж.Бямбадорж: -Өмнөговь аймгийн Дулааны цахилгаан станцад Булган сумыг 15 кВт-ын 40 км цахилгаан дамжуулах шугамаар холбоход зориулж 280.0 сая төгрөгийг төсөвт  зохицуулалт хийж тусгах УИХ-ын гишүүн Б.Долгорын гаргасан санал. Эдийн засгийн байнгын хороо дэмжсэн. МАХН-ын бүлэг /160.0 сая төгрөгөөр/ дэмжсэн. Төсвийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 1

Татгалзсан 48

Бүгд 49 –98.0 хувийн саналаар дэмжигдсэнгүй.

Ж.Бямбадорж: -Баян-Өлгий  аймгийн төвлөрсөн дулааны станцын КЕ25-14С маркийн зуухны экран хоолойн системийг шинэчлэхэд зориулж 70.0 сая төгрөгийг төсөвт зохицуулалт хийж тусгах УИХ-ын гишүүн Р.Сандалханы гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Ж.Бямбадорж: -Ховдын Булган-Ярантын замыг үргэлжлүүлэн барихад зориулж  төсвийн төсөлд  500.0 сая төгрөгийг нэмж тусгах УИХ-ын гишүүн Ц.Дамиран, Д.Дэмбэрэл нарын гаргасан санал. Эдийн засгийн байнгын хороо дэмжсэн. МАХН-ын бүлэг /400.0 сая/ дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн З

Татгалзсан 46

Бүгд 49 –93.9 хувийн саналаар дэмжигдсэнгүй.

Ж.Бямбадорж: -Дундговь аймгийн Шивээ-Овоо-Баянжаргалан сумын 35 кВт-ын цахилгаан дамжуулах шугам барих ажлыг эхлүүлэхэд зориулж  100.0 сая төгрөгийг төсөвт нэмж тусгах УИХ-ын гишүүн Н.Тогтохын гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Ж.Бямбадорж: -Хөвсгөл аймгийн Жаргалант - Завхан аймгийн Их-Уул сумын хооронд 15 кВ-ын цахилгаан дамжуулах шугам барихад зориулж  100.0 сая төгрөгийг төсөвт нэмж тусгах УИХ-ын гишүүн Б.Шаравсамбуу, Д.Оюунхорол нарын гаргасан санал. Эдийн засгийн байнгын хороо дэмжээгүй. МАХН-ын бүлэг дэмжсэн, Төсвийн байнгын хорооны дэмжсэн саналыг дэмжье.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

Ж.Бямбадорж: -Дундговийн Хулд - Өлзийт сумын 15 кВ-ын цахилгаан дамжуулах шугам барихад зориулж  200.0 сая төгрөгийг төсөвт нэмж тусгах УИХ-ын гишүүн Ж.Наранцацралтын гаргасан санал. Эдийн засгийн байнгын хороо, МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье.

Зөвшөөрсөн 1

Татгалзсан 47

Бүгд 48 –97.9 хувийн саналаар дэмжигдсэнгүй.

Ж.Бямбадорж: -Тарагт-Хайрхан дулааны 35 кВт-ын цахилгаан дамжуулах шугам, дэд станцын зардал 2004 оны төсөвт туссан 400.6 сая төгрөгөөс 100.0 сая төгрөгийг хасч Уянга сумын цэцэрлэгийн барилгын санхүүжилтэд нэмэх УИХ-ын гишүүн Б.Эрдэнэбилэгтийн гаргасан санал. МАХН-ын бүлэг дэмжээгүй. Төсвийн байнгын хороо дэмжсэн саналыг дэмжье.


Саналыг татаж авснаар санал хураалт явагдсангүй.

Ж.Бямбадорж: -Хөвсгөл аймгийн Жаргалант-Шинэ-Идэр сумын хооронд 10 кВ-ын цахилгаан дамжуулах шугам барихад зориулж 50.0 сая төгрөгийг төсөвт нэмж тусгах УИХ-ын гишүүн Л.Цэрэнжавын гаргасан санал. МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье.

Зөвшөөрсөн 46

Татгалзсан 4

Бүгд  50 –92.0 хувийн саналаар дэмжигдлээ.

Ж.Бямбадорж: -Баян-Өлгий аймгийн Булган голд баригдах жижиг УЦС-ын барилгын ажлыг эхлүүлэхэд зориулж  50.0 сая төгрөгийг төсөвт нэмж тусгах УИХ-ын гишүүн Х.Жекейгийн гаргасан санал. МАХН-ын бүлэг дэмжээгүй. Төсвийн байнгын хороо дэмжсэн саналыг дэмжье.

Саналыг татаж авснаар санал хураалт явагдсангүй.

Ж.Бямбадорж: -Аврах багаж хэрэгсэл, тоног төхөөрөмж авахад зориулагдах 120.0 сая төгрөгийг Улсын Иргэний хамгаалалтын газрын хөрөнгийн зардалд тусгах УИХ-ын гишүүн Р.Амарсайхан, Р.Гаваа, Х.Жекей, Г.Төртогтох, Н.Ганбямба нарын гаргасан санал. Аюулгүй байдал, гадаад бодлогын байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 29

Татгалзсан 21 

Бүгд 50 –58.0 хувийн саналаар дэмжигдлээ.

Ж.Бямбадорж: -Өмнөговь аймгийн Даланзадгад сумын сургуулийн барилга барих зардалд 200.0 сая төгрөгийг төсөвт нэмж тусгах УИХ-ын гишүүн Б.Долгорын гаргасан санал. Нийгмийн бодлогын байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

Ж.Бямбадорж: -Завхан аймгийн Тосонцэнгэл сумын 10 жилийн I дунд сургуулийн сурагчдын дотуур байр барихад шаардлагатай 200.0 сая төгрөгийг төсөвт тусгах УИХ-ын гишүүн Д.Оюунхоролын гаргасан санал. Нийгмийн бодлогын байнгын хороо дэмжсэн. Төсвийн байнгын хорооны дэмжээгүй. Төсвийн байнгын хорооны саналыг дэмжье.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Ж.Бямбадорж: -Сургууль, цэцэрлэг, соёлын  барилгын их засварт зориулсан хөрөнгийн хэмжээг тодотгон төсвийн төсөлд тусгагдсан 1.9 тэрбум төгрөгийн гуравны нэгээс доошгүй хувийг Улаанбаатар хотын сургууль, цэцэрлэг, соёлын барилгын засварт зарцуулах УИХ-ын гишүүн Н.Болормаа, Т.Ганди нарын гаргасан санал. Нийгмийн бодлогын байнгын хороо дэмжсэн. Төсвийн байнгын хороо дэмжээгүй.

Саналыг татаж авснаар санал хураалт явагдсангүй.

Ж.Бямбадорж: -Улсын Дээд шүүхийн конторын барилгын их засварт зориулж 18.0 сая төгрөгийг УДШ-ийн хөрөнгө оруулалт их засварт нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.


Ж.Бямбадорж: -Орон нутгийн зарим шүүхэд шаардлагатай эд хогшил, компьютер, канон зэрэг төхөөрөмж худалдан авахад зориулж 25.0 сая төгрөг, 20 аймгийн шүүхийн конторын барилгын их засварт шаардагдах 20.0 сая төгрөг нийт 45.0 сая төгрөгийг Шүүхийн Ерөнхий зөвлөлийн хөрөнгө оруулалт, их засварын зардалд  нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.


Зөвшөөрсөн З1

Татгалзсан 16

Бүгд 47 –66.0 хувийн саналаар дэмжигдлээ.


Ж.Бямбадорж: -Дорноговь аймгийн шүүхэд конторын барилга худалдан авахад зориулж 200.0 сая төгрөгийг Шүүхийн ерөнхий зөвлөлийн төсөвт нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.

Ж.Бямбадорж: -Цагдаагийн байгууллагын хөрөнгө оруулалтыг 40.0 сая төгрөгөөр нэмэгдүүлэх УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.


Зөвшөөрсөн 26

Татгалзсан 22

Бүгд 48 –54.2 хувийн саналаар дэмжигдлээ.

Ж.Бямбадорж: -Криминалистикийн хөдөлгөөнт лаборатори худалдан авахад зориулж 500.0 сая төгрөгийг Цагдаагийн Ерөнхий газрын төсөвт нэмж тусгах УИХ-ын гишүүн Ц.Оюунбаатарын гаргасан санал. Хууль зүйн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.

Ж.Бямбадорж: -Архангай аймгийн Тариат сумын Цагааннуурын бригад–Хангай сумын 25 км, 10 кВ-ын цахилгаан дамжуулах шугамыг барихад 126.0 сая төгрөгийг төсөвт нэмж тусгах УИХ-ын гишүүн Б.Чадраагийн гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 8

Татгалзсан 41

Бүгд 49 –83.7 хувийн саналаар дэмжигдсэнгүй. 

Ж.Бямбадорж: -Орхоны гүүрийг барьж эхлэхэд зориулж  500.0 сая төгрөгийг  төсөвт нэмж тусгах УИХ-ын гишүүн Н.Тогтох, А.Базархүү нарын гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 37

Татгалзсан 1З

Бүгд 50 –74.0 хувийн саналаар дэмжигдлээ.

Ж.Бямбадорж: -2002 оны улсын төсөвт баригдахаар эх үүсвэр нь тусгагдаад тасарсан, одоо хүртэл эхлээгүй байгаа Дундговь аймгийн галын депо, 4 айлын орон сууц, 5 машины гаражийн барилгыг барьж эхлүүлэхэд зориулж 80.0 сая төгрөгийг 2004 оны улсын төсөвт нэмж тусгах УИХ-ын гишүүн Н.Тогтохын гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

Ж.Бямбадорж: -Баянхонгор хотын 640 хүүхдийн сургуулийн барилга барихад  зориулж  150.0 сая төгрөгийг төсөвт нэмж тусгах УИХ-ын гишүүн Д.Түмэндэмбэрэлийн гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З4

Татгалзсан 15

Бүгд 49 –69.4 хувийн саналаар дэмжигдлээ.

Ж.Бямбадорж: -Монгол Улсын Засгийн газрын 2000 оны 168 дугаар тогтоолын дагуу дипломат ажилтнуудын цалинг суугаа орны валютын ханшны өөрчлөлттэй уялдуулан нэмэгдүүлсэнтэй холбогдож шаардагдах 420.0 сая төгрөгийг Гадаад хэргийн сайдын төсвийн багцын урсгал төсөвт тусгах УИХ-ын гишүүн Р.Амарсайхан, Р.Гаваа, Х.Жекей, Г.Төртогтох, Н.Ганбямба нарын гаргасан санал. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн З6

Татгалзсан 14

Бүгд 50 –72.0 хувийн саналаар дэмжигдлээ.

Ж.Бямбадорж: -Тодорхой шалтгааны улмаас бүрэн авч ашиглаагүй байсан 7 орон тооны цалин 88.6 сая төгрөгийг Гадаад хэргийн сайдын төсвийн багцын урсгал зардалд тусгах
УИХ-ын гишүүн Р.Амарсайхан, Р.Гаваа, Г.Жекей, Г.Төртогтох, Н.Ганбямба нарын гаргасан санал. Аюулгүй байдал, гадаад бодлого, Төсвийн байнгын хороод дэмжээгүй. Төсвийн байнгын хорооны саналыг дэмжье.

Зөвшөөрсөн З5

Татгалзсан 15

Бүгд 50 –70.0 хувийн саналаар дэмжигдлээ.

Ж.Бямбадорж: -Баянхонгор аймгийн Баянцагаан сумын цэцэрлэгийн өргөтгөлд 40.0 сая төгрөгийг 2004 оны төсвийн төсөлд тусгах УИХ-ын гишүүн Ц.Шийрэвдамбын гаргасан санал. Төсвийн байнгын хороо дэмжээгүй. Төсвийн байнгын хорооны саналыг дэмжье.

Зөвшөөрсөн 27

Татгалзсан 22

Бүгд 49 –55.1 хувийн саналаар дэмжигдлээ. 

Ж.Бямбадорж: -Говь-Алтай аймгийн Хөхморьт суманд 1990-1991 онд баригдаж байгаад өнөөг хүртэл хүлээгдсэн сургуулийн биеийн тамирын заалыг 2004 онд  дуусгахаар тооцон төсөвт 145 сая төгрөг нэмж тусгах УИХ-ын гишүүн П.Жасрай, Р.Цогтбаатар нарын гаргасан санал. Төсвийн байнгын хороо дэмжээгүй.

Саналыг тохиролцсон тул санал хураалт явагдсангүй.

Ж.Бямбадорж: -Сэлэнгэ аймгийн Мандал сумын II арван жилийн сургуулийн байрны өргөтгөл, биеийн тамирын заал барихад 200.0 сая төгрөгийг төсөвт тусгах УИХ-ын гишүүн Ш.Гунгаадоржийн гаргасан санал. Нийгмийн бодлого, Төсвийн байнгын хороод дэмжээгүй. Төсвийн байнгын хорооны саналыг дэмжье.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

Ж.Бямбадорж: -Байгаль орчныг хамгаалах зорилгоор шингэрүүлсэн хийн түлшийг говь, хээрийн бүсийн аймгуудын хэрэгцээнд нэвтрүүлэхэд зориулж  200.0 сая төгрөгийг 2004 оны улсын төсөвт нэмж тусгах УИХ-ын гишүүн Н.Тогтохын гаргасан санал. Эдийн засаг, Төсвийн байнгын хороод дэмжээгүй. Төсвийн байнгын хорооны саналыг дэмжье.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Ж.Бямбадорж: -Дундговийн Шивээговь-Баянжаргалан сумын 15 кВ-ын цахилгаан дамжуулах шугам барихад зориулж  450.0 сая төгрөгийг төсөвт нэмж тусгах УИХ-ын гишүүн Ж.Наранцацралтын гаргасан санал. Эдийн засаг,  Төсвийн байнгын хороод дэмжээгүй. Төсвийн байнгын хорооны саналыг дэмжье.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

Хуулийн төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 10 цаг 58 минутад хэлэлцэж дуусав.

Монгол Улсын Их Хурлын дэд дарга Ж.Бямбадорж “Рашааны тухай” Монгол Улсын хуулийн эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх хуулийн эцсийн найруулгыг сонсов.

09.50-10.00 цагт “Монголын хэл сургалтын төв”-ийн монгол хэлний сургалтанд хамрагддаг гадаадын 20 иргэн, 10.40-10.50 цагт Удирдлагын академийн Удирдлагын коллежийн III потокын оюутнууд Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 11 цаг 00 минутад өндөрлөв.

ТАНИЛЦСАН:

ЕРӨНХИЙ НАРИЙН

БИЧГИЙН ДАРГА





           Н.ЛУВСАНЖАВ

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН ИХ ХУРЛЫН 2003 ОНЫ

НАМРЫН ЭЭЛЖИТ ЧУУЛГАНЫ 11 ДҮГЭЭР САРЫН 14-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ











09.10-11.00

Ж.Бямбадорж: -Хуралдааны ирц бүрдсэн тул хуралдаан нээснийг мэдэгдье. Улсын Их Хурлын эрхэм гишүүдийн өнөөдрийн амгаланг эрье.

Өнөөдрийн нэгдсэн хуралдаанаар дараахь асуудлыг хэлэлцэнэ. 

-Монгол Улсын 2004 оны төсвийн тухай хуулийн төсөл /хоёр дахь хэлэлцүүлэг/

Хэлэлцэх асуудалдаа оръё. Монгол Улсын 2004 оны төсвийн тухай хуулийн хоёр дахь хэлэлцүүлгийг явуулъя. Төсвийн талаар гаргасан Байнгын хороодын дүгнэлтийг сонсоё.

Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Р.Амарсайхан танилцуулна.

Р.Амарсайхан: - Улсын Их Хурлын дэд дарга, эрхэм гишүүд ээ,

Монгол Улсын Засгийн газраас 2003 оны 9 дүгээр сарын 30-ны өдөр өргөн мэдүүлсэн Монгол Улсын 2004 оны төвлөрсөн төсвийн тухай хуулийн төслийг Улсын Их Хурал 2003 оны 10 дугаар сарын 9, 10-ны өдрүүдийн нэгдсэн хуралдаанаар хэлэлцэж, хоёр дахь хэлэлцүүлгийг хийлгэхээр Байнгын хороодод шилжүүлсэн билээ. 

Дээрх асуудлыг Аюулгүй байдал, гадаад бодлогын байнгын хороо 2003 оны 11 дүгээр сарын 05-ны өдрийн хуралдаанаараа хэлэлцээд, зарчмын хувьд дэмжиж, дараахь санал дүгнэлтийг Улсын Их Хурлын нэгдсэн хуралдаанд оруулж байна. 

Монгол Улсын 2004 оны төвлөрсөн төсвийн төсөлд гадаад харилцаа, батлан хамгаалах, аюулгүй байдал, хил хамгаалал болон иргэний хамгаалалтын арга хэмжээний асуудал эрхэлсэн төрийн захиргааны төв байгууллагуудын төсөв нь эдгээр байгууллагууд үйл ажиллагаагаа хэвийн явуулах нөхцөл бололцоог хангахуйц хэмжээнд төлөвлөгдсөн байна гэж үзлээ. 

Гадаад хэргийн болон Батлан хамгаалахын сайдын 2004 оны төсвийн багцын төслийг Аюулгүй байдал, гадаад бодлогын байнгын хороо үндсэнд нь дэмжиж, дараах саналыг оруулж байна.


1.Улсын иргэний хамгаалалтын газрын хөрөнгийн зардалд аврах багаж хэрэгсэл, тоног төхөөрөмж авахад зориулж 120,0 сая төгрөг нэмж тусгах нь  зүйтэй гэж тус Байнгын хороо гишүүдийнхээ олонхийн саналаар үзсэн болно.  

2. Монгол Улсын Засгийн газрын 2000 оны 168 дугаар тогтоолын дагуу дипломат ажилтнуудын цалинг суугаа орны валютын ханшны өөрчлөлттэй уялдуулан нэмэгдүүлсэнтэй холбогдож, нэмж шаардагдах 420,0 сая төгрөгийг Гадаад хэргийн сайдын төсвийн багцийн урсгал төсөвт  тусгуулах тухай ажлын хэсгээс оруулсан саналыг тус Байнгын хорооны хурлаас Төсвийн байнгын хорооны хуралдаанд оруулж, хэлэлцүүлэх нь зүйтэй гэж тогтов. 


Байнгын хорооны хуралдаанаар санал хураалгаж, дэмжигдсэн асуудлуудын саналын томъёоллыг Төсвийн байнгын хороонд хүргүүлсэн болно. 


Улсын Их Хурлын эрхэм гишүүд ээ,

Монгол улсын 2004 оны төвлөрсөн төсвийн тухай хуулийн төслийн талаар тус байнгын хорооноос оруулж байгаа дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

Ж.Бямбадорж: -Амарсайхан гишүүнд баярлалаа. Байгаль орчин, хөдөөгийн хөгжлийн байнгын хорооны дүгнэлтийг Улсын Их Хурлын гишүүн М.Далайхүү танилцуулна. 

М.Далайхүү: -Улсын Их Хурлын дарга, эрхэм гишүүд ээ,

Монгол Улсын Засгийн газраас УИХ-д өргөн мэдүүлсэн Монгол Улсын 2004 оны төсвийн тухай хуулийн төслийг Улсын Их Хурал 2003 оны 10 дугаар сарын 9, 10-ны өдрүүдийн нэгдсэн хуралдаанаар хэлэлцээд хоёр дахь хэлэлцүүлгийг хийлгэхээр Байнгын хороодод шилжүүлсэн билээ.

Уг хуулийн төслийг Байгаль орчин, хөдөөгийн хөгжлийн байнгын хороо 2003 оны 11 дүгээр сарын 5-ны өдрийн хуралдаанаараа хэлэлцээд зарчмын хувьд дэмжиж, дараахь санал, дүгнэлтийг Улсын Их Хурлын нэгдсэн хуралдаанд оруулж байна. Үүнд:

1.Монгол Улсын 2004 оны төсвийн төсөл нь УИХ-ын хаврын чуулганаар баталсан 2004 оны төсвийн хүрээний мэдэгдлээр тодорхойлсон эдийн засаг, нийгмийн хөгжил, төсвийн тэнцвэрийн макро үзүүлэлтэд тулгуурласны гадна Засгийн газрын үйл ажиллагааны хөтөлбөрийн хэрэгжилтийг хангах, бүс нутаг, хөдөөгийн хөгжлийг дэмжих, байгаль экологийн тэнцвэртэй байдлыг тогтворжуулахтай холбогдсон тодорхой бодлого, арга хэмжээг хэрэгжүүлэхэд чиглэгдсэн байна гэж тус Байнгын хороо үзэж байна.

2.2004 оны төсвийн төсөлд зарим аймаг, агентлагийн захиргааны байранд засвар тохижилт хийх, тоног төхөөрөмж худалдан авах зэрэгт зарцуулахаар тусгагдсан их хэмжээний хөрөнгийг бууруулж, хэмнэх замаар Засгийн газрын үйл ажиллагааны хөтөлбөрт тодорхой зорилт болон дэвшигдсэн нийгэм, соёлын асуудлыг шийдвэрлэх, дотоодын нийт бүтээгдэхүүний хэмжээг нэмэгдүүлэх, шинээр ажлын байр бий болгох, хөдөлмөр эрхлэлтийг дэмжих болон өнөөдөр тулгамдаад байгаа ойн хортон устгах, ойг арчлах зэрэг арга хэмжээнд нэмж тусгах нь зүйтэй гэж УИХ-ын гишүүн Ц.Өөлд, Ц.Шийрэвдамба, Ц.Ням-Осор нарын гаргасан саналыг Байнгын хорооны гишүүд дэмжсэн болно. Мөн хөдөө орон нутагт хэрэгжиж буй урт хугацаатай, бага хүүтэй зээлийн төслүүдийн хэрэгжилтийн үр дүнг сайжруулах, зээлийн хүү нь зээлдэгчид хэт өндөр болж очдог өнөөгийн буруу үйл ажиллагааг зогсоож, энэ талаар ирэх онд холбогдох байгууллагууд онцгой анхаарч ажиллах талаар гишүүд анхааруулж байсныг онцлон тэмдэглэж байна.

З.Хүнс, хөдөө аж ахуйн сайдын 2004 оны төсвийн багцад шинээр худаг гаргах, усалгаатай тариалан эрхлэх, ногоон хувьсгал хөтөлбөрийг хэрэгжүүлэх, ургамал хамгаалал, хөнөөлт шавьж устгах зэрэг арга хэмжээнд зарцуулах хөрөнгийг 2003 оныхоос нэмэгдүүлэхээр тусгасныг Байнгын хороо дэмжиж байна. Ургамал хамгаалал, малын вакцины зардлыг 300 сая төгрөгөөр бууруулж түүнийг усалгаатай тариаланг хөгжүүлэх арга хэмжээний зардалд шилжүүлэх нь зүйтэй гэж УИХ-ын гишүүн Ш.Гунгаадорж, Ц.Өөлд нарын гаргасан саналыг Байнгын хороо дэмжсэн болно.

4.2004 оны төсвийн төсөлд тусгагдаагүй орхигдсон сумдад одоо ажиллаж байгаа 158 байгаль хамгаалагчийн цалин, нийгмийн даатгалын шимтгэлийг төсөвт нэмж тусгах, сумын байгаль орчны хяналтын улсын байцаагч, байгаль хамгаалагч, газрын даамал нарын төсвийг сумын Засаг даргын багцад хамааруулах талаар УИХ-ын гишүүн Ц.Шийрэвдамба, Ч.Раднаа, Ш.Бадам нарын гаргасан саналыг Байнгын хорооны гишүүд санал нэгтэй дэмжсэн болно.

Монгол Улсын 2004 оны төсвийн төслийг тус Байнгын хорооны хуралдаанаар хэлэлцэх үед УИХ-ын гишүүдээс гаргасан зарчмын зөрүүтэй саналуудыг томьёолж, Та бүхэнд тараасан болно.

Улсын Их Хурлын дарга, эрхэм гишүүд ээ,

Монгол Улсын 2004 оны төсвийн тухай хуулийн төслийн талаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Баярлалаа. Нийгмийн бодлогын байнгын хорооны дүгнэлтийг Улсын Их Хурлын гишүүн Г.Нямдаваа танилцуулна.

Г.Нямдаваа: -Улсын Их Хурлын дэд дарга , эрхэм гишүүд ээ!


Монгол Улсын 2004 оны төсвийн тухай хууль нь Засгийн газрын мөрийн хөтөлбөрийг бүрэн хэрэгжүүлж дуусгах нэн хариуцлагатай үеийн эдийн засаг санхүүгийн нөхцөлийг бүрдүүлнэ. Ийм учраас уг хуулийн төслийг УИХ-ын нэгдсэн чуулганаар анхны хэлэлцүүлэг хийх үед гишүүдийн гаргасан санал, тус байнгын хорооноос Засгийн газрын мөрийн хөтөлбөрийн хэрэгжилтийн талаар яамдаас гаргуулсан мэдээлэл, УИХ дахь олонхийн бүлгийн гаргасан дүгнэлт, гишүүд, байгууллагуудаас ирүүлсэн хүсэлт, Санхүү эдийн засгийн яам, Нийгмийн хамгаалал, хөдөлмөрийн яамны танилцуулгыг Байнгын хорооны 2003 оны 11 дүгээр сарын 5-ны өдрийн хуралдаанаараа авч хэлэлцээд дараахь дүгнэлтийг оруулж байна.

Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2004 оны төсвийн төсөл нь Засгийн газрын үйл ажиллагааны мөрийн хөтөлбөр, Төсвийн байгууллагын удирдлага, санхүүжилтийн тухай хуулийг хэрэгжүүлэх хүрээнд төсөв, татвар, нийгмийн даатгалын тогтолцоог боловсронгуй болгох, төсвийн орлого, зарлагын тэнцвэржилтийг хангах, төсвийн менежментийн шинэчлэлийн эрх зүйн орчныг бүрдүүлэх талаар цаашид баримтлах бодлого, зарчим, өөрчлөлт, хэрэгжүүлэх арга замын талаар тодорхой тусгажээ.

Нийгмийн бодлогын байнгын хороонд харъяалагдах гол гол салбаруудаас 2004 онд Засгийн газарт нийлүүлэх төрийн үйлчилгээ, бүтээгдэхүүний төсвийн багц нь дэд бүтцийн хүрээг оруулахгүйгээр томсгосон 40-өөд төрлийн бүтээгдэхүүн үйлчилгээнд ангилагдаж, 353 тэрбум төгрөгөөр тодорхойлогдож байна. Энэ нь улсын нэгдсэн төсвийн зарлагын 53.4 хувь, жилийн дотоодын нийт бүтээгдэхүүний 23.3 хувьтай тэнцэж байна.

Боловсрол, соёл, шинжлэх ухааны салбарт зарцуулах хөрөнгө оруулалт 2004 онд 1999 оныхоос 3 дахин, өнгөрсөн 4 жилийнхээс 2.6 дахин, эрүүл мэндийн салбарт 1.9 дахин нэмэгдэхээр байна.

Хөдөлмөр эрхлэлтийг дэмжих төвөөс 800 сая төгрөгийн нэмэлт эх үүсвэр гаргаж, энэхүү сангийн эх үүсвэрийг 2004 онд 2080 саяд хүргэснээр уг сангийн дэмжлэгтэйгээр хөдөлмөр эрхлэлтэд хамрагсдын тоо 2001 оныхоос 3.6 дахин нэмэгдэж, 63.5 мянгад хүрнэ.

Ийм амжилт олныг дурьдаж болох боловч мөрийн хөтөлбөрөөс төсвийн байгууллагын ажилтны цалин, тэтгэвэр, тэтгэмжийг 2 дахин нэмэгдүүлэх, алслагдсан болон говь нутагт ажиллаж байгаа төрийн зарим албан хаагчид тусгай нэмэгдэл олгох, малчид, хувиараа хөдөлмөр эрхлэгчдийг нийгмийн даатгалд хамруулж, тэдний нийгмийн хамгааллыг сайжруулахаар төлөвлөсөн ажлуудын  хэрэгжилт удаашралтай  байна. 

Эдгээр нь өнгөрсөн жилүүдэд тохиолдсон байгалийн бэрхшээлээс эдийн засгийн хөгжилд учруулсан хохирол, нийгмийн салбарын хувьчлал болон бүтцийн өөрчлөлт хангалтгүй хийгдсэн зэрэгтэй холбоотой юм.

Иймд МАХН-ын болон Засгийн газрын үйл ажиллагааны мөрийн хөтөлбөрийг бүрэн хэрэгжүүлэхийн тулд 2004 оны төсөвт нийгмийн салбарын чиглэлээр дараах арга хэмжээг тусган шийдвэрлэх нь зүйтэй гэж үзсэн болно. Үүнд: 

1.Төсвийн байгууллагын ажилтны цалин, нийгмийн даатгалын сангаас олгох тэтгэвэр, тэтгэмжийг 2 дахин нэмэгдүүлэх 

2.Хөдөлмөр эрхлэлтийг дэмжих замаар ажилгүйдэл, ядуурлыг бууруулах 

3.Нийгмийн даатгалын болон нийгмийн халамжийн тогтолцоог боловсронгуй болгох эрх зүйн үндсийг бүрдүүлэх 

4.Нийгмийн салбарын хувьчлалыг эрчимжүүлж, төсвийн зардлыг хямдруулах.

Эдгээр арга хэмжээг төсвийн төсөлд нэмж тусган, 2004 оны эдийн засаг, нийгмийг хөгжүүлэх үндсэн чиглэлийг тууштай хэрэгжүүлснээр УИХ-ын сонгуульд МАХН-аас дэвшүүлсэн болон Засгийн газрын үйл ажиллагааны мөрийн хөтөлбөрийн нийгмийн салбарын хүрээний зорилтууд бүрэн хэрэгжих нөхцөл бүрдэнэ гэж үзэж байна.

УИХ-ын гишүүдээс өөрсдийн сонгогдсон тойргийн боловсрол, соёл,  эрүүл мэндийн байгууллагын барилгын өргөтгөл, засварт зарцуулах хөрөнгийн хэмжээг нэмэгдүүлэхэд чиглэгдсэн зарчмын зөрүүтэй саналын томъёоллыг Та бүхэнд хүргүүлсэн болно. 

Тус хорооноос 2004 оны төсвийн төслийн талаар гаргаж буй дүгнэлт, УИХ-ын гишүүдээс гаргасан зарчмын зөрүүтэй саналыг хэлэлцэн шийдвэрлэж өгөхийг хүсч байна.

Анхаарал тавьсанд баярлалаа.

Ж.Бямбадорж: -Баярлалаа. Төрийн байгуулалтын байнгын хорооны дүгнэлтийг Улсын Их Хурлын гишүүн Ц.Дамиран танилцуулна.

Ц.Дамиран: -Улсын Их Хурлын дэд дарга, эрхэм гишүүд ээ,

Монгол Улсын Засгийн газраас 2003 оны 9 дүгээр сарын 30-ны өдөр Монгол Улсын 2004 оны төсвийн тухай хуулийн төслийг Улсын Их Хуралд өргөн мэдүүлснийг Улсын Их Хурлын 2003 оны 10 дугаар сарын 9, 10-ны өдрүүдийн нэгдсэн хуралдаанаар хэлэлцээд Байнгын хороодод шилжүүлсэн билээ.

Монгол Улсын 2004 оны төсвийн туха йхуулийн төсөл нь эдийн засгийн тогтвортой өсөлтийг хангах, макро эдийн засгийн тэнцвэрт байдлыг бататгах, Засгийн газрын үйл ажиллагааны хөтөлбөрт тусгагдсан зорилт, арга хэмжээг бүрэн хэрэгжүүлэх, төсвийн удирдлага, төрийн албаны шинэчлэлийн талаар төрөөс явуулж байгаа бодлого, арга хэмжээний хэрэгжилтийг гүнзгийрүүлэхэд чиглэгдсэн байна гэж тус Байнгын хороо үзэж байна.

Уг асуудлыг Байнгын хороо 2003 оны 11 дүгээр сарын 04-ны өдрийн хуралдаанаараа хэлэлцээд дараахь дүгнэлт, саналыг УИХ-ын нэгдсэн хуралдаанд оруулж байна.

1.Засгийн газраас өргөн барьсан 2004 оны төсвийн тухай хуулийн төслийг бүхэлд нь дэмжихийн сацуу орон нутгийн өөрөө удирдах байгууллагын бие даасан байдлыг хангах талаар тодорхой арга хэмжээ авч хэрэгжүүлэхээр тусгасан нь зүйтэй гэж үзлээ.

2.УИХ-ын Тамгын газрын ажилтнуудад орон сууц худалдан авахад зориулан 50.0 сая төгрөг, УИХ-ын дэргэдэх эрдэм шинжилгээний төвийн төсөвт 30.0 сая төгрөг тус тус нэмж тусгах,

З.УИХ-ын 2004 оны ээлжит сонгуультай холбогдуулан хөдөө орон нутгаас сонгогдох гишүүдийн орон сууцны асуудлыг шийдвэрлүүлэхэд шаардлагатай 430.0 сая төгрөгийг Засгийн газрын хуваарилагдаагүй болон нөөц хөрөнгөнөөс тухайн үед нь гаргах нь зүйтэй гэсэн саналтай байна.

4.УИХ-ын гишүүдээс эдийн засаг, нийгмийн салбарын асуудлаар гаргасан зарим саналыг Байнгын хороодод хүргүүлсэн.

Улсын Их Хурлын дэд дарга, эрхэм гишүүд ээ,

Монгол Улсын 2004 оны төсвийн тухай хуулийн төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Ж.Бямбадорж: -Баярлалаа. Хууль зүйн байнгын хорооны дүгнэлтийг Улсын Их Хурлын гишүүн Б.Баттулга танилцуулна.

Б.Баттулга: -Улсын Их Хурлын дэд дарга, эрхэм гишүүд ээ!

Монгол Улсын Засгийн газраас 2003 оны 9 дүгээр сарын 30-ны өдөр  “Монгол Улсын  2004 оны төсвийн тухай хуулийн төсөл”-ийг Улсын Их Хуралд өргөн  мэдүүлснийг Улсын Их Хурал 2003 оны 10 дугаар сарын 9, 10-ны өдрүүдийн нэгдсэн хуралдаанаар хэлэлцээд Байнгын хороодод шилжүүлсэн билээ.

Монгол Улсын 2004 оны төсвийн тухай хуулийн төсөл нь эдийн засгийн тогтвортой өсөлтийг хангах, макро эдийн засгийн тэнцвэрт байдлыг бататгах, Засгийн газрын үйл ажиллагааны хөтөлбөрт тусгагдсан зорилт, арга хэмжээг бүрэн хэрэгжүүлэх, улсын төсвийн удирдлага, төрийн албаны шинэчлэлийн талаар төрөөс явуулж байгаа бодлого, арга хэмжээний хэрэгжилтийг гүнзгийрүүлэхэд чиглэгдсэн байна гэж  тус байнгын хороо үзэж  байна.

Уг асуудлыг тус байнгын хороо 2003 оны 11 дүгээр сарын 04-ний өдрийн хуралдаанаараа хэлэлцээд дараахь дүгнэлт, саналыг Улсын Их Хурлын нэгдсэн хуралдаанд  оруулж байна. Үүнд:

1.Олон жил засвар хийгдээгүй Улсын дээд шүүхийн конторын барилгад ирэх онд засвар хийх, Захиргааны хэргийг шүүхэд хянан шийдвэрлэх  тухай хуулийн дагуу захиргааны хэргийн танхим шинээр байгуулах, 20 аймгийн шүүхийн конторын барилгын  дээвэрт засвар хийх, 4 аймгийн шүүхийн конторын барилга барих, орон нутгийн  зарим шүүхэд шаардлагатай эд хогшил, компьютер, канон зэрэг техник тоног төхөөрөмж  худалдан авах шаардлага гарч байна. Иймд шүүх бие даасан хараат бус  байх Yндсэн хуулийн зарчмыг хэрэгжүүлж, шүүх байгууллагын  үйл ажиллагаагааг хэвийн явуулах нөхцлийг бүрдүүлэх үүднээс төсвийг 263.0 сая төгрөгөөр  нэмэгдүүлэх

2.Эрүүгийн байцаан шийтгэх болон Прокурорын байгууллагын тухай хуулийн дагуу шинээр байгуулагдсан шүүгч, прокурор, цагдаагийн байгууллагын ажилтнуудаас үйлдсэн хэргийг мөрдөн байцаах чиг үүрэг бүхий УЕПГ-ын дэргэдэх Мөрдөн байцаах алба болон эрүүгийн хэргийн улсын нэгдсэн архивын  үйл ажиллагаагааг хэвийн явуулах нөхцлийг бүрдүүлэхүйц материаллаг эд хогшил, техник, тоног төхөөрөмжөөр хангах шаардлагатай байгаа, мөн түүнчлэн нэгэнт батлагдсан хууль, шийдвэрийг хэрэгжүүлэхэд шаардагдах хөрөнгийг төсөвт суулгаагүй байгааг  анхаарч, Прокурорын байгууллагын төсвийг   58.0 сая төгрөгөөр  нэмэгдүүлэх, 

3.Сүүлийн 10 жилийн судалгаагаар гэмт хэргийн тоо жил бүр өсч байгаагийн дотор   хүнд, онц хүнд гэмт хэргийн эзлэх хувь нэмэгдэж, хэрэг бүртгэх, мөрдөн байцаах байгууллагын ажлын ачаалал ихэсч байгаа учир цагдаагийн байгууллагыг орчин үеийн зэвсэг хэрэгсэл, техник тоног төхөөрөмжөөр хангах зайлшгүй шаардлагатай байгаа тул Цагдаагийн байгууллагын хөрөнгө оруулалтыг 40.0 сая төгрөгөөр нэмэгдүүлэх, 

4.Улсын Их Хурлын гишүүн Ц. Оюунбаатар Цагдаагийн ерөнхий газарт криминалистийн хөдөлгөөнт лаборатори худалдан авахад зориулан 500.0 сая төгрөгийг нэмж тусгах санал гаргасныг Байнгын хорооны гишүүд дэмжсэн болно.

Зарчмын зөрүүтэй саналын томъёоллыг хавсаргав.

Улсын Их Хурлын эрхэм гишүүд ээ,

Монгол Улсын 2004 оны төсвийн тухай хуулийн төслийн талаар тус Байнгын хорооноос гаргасан дүгнэлтийг  хэлэлцэн шийдвэрлэж өгөхийг хүсье!

Анхаарал тавьсанд баярлалаа.

Ж.Бямбадорж: -Баярлалаа. Эдийн засгийн байнгын хорооны дүгнэлтийг Улсын Их Хурлын гишүүн О.Сүрэн танилцуулна.

О.Сүрэн: -Улсын  Их Хурлын дэд дарга, эрхэм гишүүд  ээ

 Монгол Улсын 2004 оны төсвийн тухай хуулийн төслийн 2 дахь хэлэлцүүлгийг Эдийн засгийн байнгын хороо  2003 оны 11 дүгээр сарын 5, 6- ны өдрүүдэд хийж, дор дурдсан санал дүгнэлтийг гаргаж байна.  

Монгол Улсын 2004 оны төсвийн төсөл нь “Төсвийн байгууллагын удирдлага, санхүүжилтийн тухай  хууль”-ийн шинэ орчинд, УИХ-ын тогтоолоор  баталсан  төсвийн хүрээний мэдэгдэл болон  Засгийн газрын үйл ажиллагааны  хөтөлбөрийн хэрэгжилтийг хангахад  чиглэгдэж  байгаагаараа онцлогтой бөгөөд иргэд 2004   оны төсвөөс  ихээхэн  үр дүн хүлээж  байгаа гэдэгт тус Байнгын хороо илүү ач холбогдол өгч, анхаарал хандуулж   байна.   

Макро эдийн засгийн үзүүлэлтүүдийн уялдаа, өсөлтийг хангаж, бизнесийн таатай орчин бүрдүүлэх, татварын ачааллыг бууруулж, дотоодын нийт бүтээгдэхүүнд татварын эзлэх хувийг тогтвортой байлгах, татварын талаар Засгийн газрын үйл ажиллагааны хөтөлбөрт заасан зорилтыг хэрэгжүүлэх, оны үнээр тооцсон дотоодын нийт бүтээгдэхүүн болон төсвийн зарлагын өсөлтийн  харьцааг тэнцвэртэй байлгаж, төсвийн зарлага, санхүүжилтий оновчтой бүтцийг бий болгоход  Засгийн газраас УИХ-д өргөн мэдүүлсэн 2004 оны төсвийн бодлого чиглэгдсэн  байна. 

Улсын төсвийн 2004 оны төсөл, түүний дотор хөрөнгө оруулалтын  арга хэмжээнд зарцуулахаар төсөлд тусгагдсан хөрөнгийн хүрэлцээ, зориулалтыг нэг бүрчлэн авч үзэж,  хуралдаанаараа нухацтай хэлэлцсэний үндсэн дээр дэд бүтэц, түүний дотор эрчим хүчний салбарын төсвийн төсөлд тусгагдсан хөрөнгө оруулалтын талаар зарим өөрчлөлт оруулах тухай саналыг нэгдсэн хуралдаанаар хэлэлцүүлж шийдвэрлүүлэх нь зүйтэй гэж тус Байнгын хороо үзсэн бөгөөд ингэхдээ дор дурдсан зарчмыг баримталсан болно. Үүнд: 

1.Эрчим хүчний зарим объект, арга хэмжээний техникийн нөхцөл / хүч чадлыг төсөлд тусгаснаас бууруулах замаар/-ыг  өөрчлөх боломж, хөрөнгийн эх үүсвэрийн тооцоог дахин нягтлах замаар эх үүсвэр хэмнэх, 

2.Хэмнэгдэх эх үүсвэрийг тухайн салбарт нь  зарцуулах, 

З.Засгийн газрын үйл ажиллагааны хөтөлбөрт тусгагдаагүй болон тодорхой хугацаанд тэвчиж болох, барилгын засвар, шинэчлэлтэнд зориулсан хөрөнгө оруулалт, их засварын  хэмжээг  бууруулах, 

4.Засгийн газрын үйл ажиллагааны болон бусад хөтөлбөр, төслүүдэд тусгагдаагүй боловч цаг үеийн нөхцөл байдлаас үүдэн бий болсон, хугацаа алдахгүй  шийдвэрлэх шаардлагатай, байгууллага, иргэдийн эрх ашиг хөндсөн, хэрэгжих боломжтой зарим асуудлыг хэрэгжүүлэхэд зориулж хөрөнгийн эх үүсвэрийг төсвийн эрх захирагчийн багц дотор нь зохицуулах замаар төсвийн төсөлд нэмж тусгах зэрэг асуудлыг авч үзэж  байгаа юм. Тухайлбал:

1.Хэд хэдэн аймгийн сумуудыг эрчим хүчний 35 кВ-ын цахилгаан дамжуулах шугам /дэд станц/-д холбохоор төсвийн төсөлд тусгасныг 15 кВ /10кВ/-ын шугам болгон өөрчилж, хөрөнгө хэмнэх замаар Улсын төсвийн 2004 оны төсөлд  тусгагдсан эрчим хүчний салбарын  хөрөнгө оруулалтыг  1173.0 сая төгрөгөөр бууруулах тухай  УИХ-ын гишүүн Н.Тогтох, О.Сүрэн нарын санал,  Улсын мэргэжлийн хяналтын газар,  Засгийн газрын сонсогчдын дотуур байрны барилга, Төрийн тусгай хамгаалалтын газар,  Завхан аймгийн ЗДТГ-ын конторын барилга, ҮТЕГ-ын конторын өргөтгөл зэрэг барилга, объектыг засварлах, өргөтгөх, барьж эхлүүлэхэд   зориулж  2004 оны төсвийн төсөлд тусгасан бүгд 1095.0 сая төгрөгийг төслөөс хасах тухай УИХ-ын гишүүн Ц.Өөлдийн саналыг Байнгын хорооны хуралдаанд оролцсон гишүүдийн дийлэнх олонхи дэмжсэн болно. 

2.Замын сүлжээний засвар, арчлалтад зориулж 2004 оны төсвийн төсөлд тусгагдсан 5.0 тэрбум төгрөгийн 0.5 тэрбум төгрөгийг Орхоны гүүр барихад зарцуулах саналыг УИХ-ын гишүүн А.Базархүү,  мөн замын засвар, арчлалтанд  тусгагдсан хөрөнгийг 0.7 тэрбум төгрөгөөр бууруулж, түүний  0.2 тэрбум төгрөгийг  нь Орхоны гүүрийг барьж эхлүүлэхэд, 0.5 тэрбум төгрөгийг нь  Булган-Ярантын замын санхүүжилтэнд тус тус зарцуулах саналыг УИХ-ын гишүүн Ц.Дамиран нар гаргасныг   олон талаас нь хэлэлцээд  төсвийн төсөлд тусгагдсан уг хөрөнгийг  1.0 тэрбум төгрөгөөр хорогдуулж, Орхоны гүүр болон Булган-Ярантын замыг санхүүжүүлэхэд олгох нь зүйтэй гэж Байнгын хорооны гишүүд  үзлээ. 

3. Эрчим хүчний салбарын хөрөнгө оруулалтаас хэмнэгдэх дээр дурдсан 1173.0 сая төгрөгийг УИХ-ын гишүүн Б.Чадраагийн саналаар Архангай аймгийн  Хангай сумын  25 км, 10 кВ-ын цахилгаан дамжуулах шугам барихад 126.0 сая төгрөгийг, УИХ-ын гишүүн Ц.Дамиран, Д.Дэмбэрэл нарын саналаар Ховд аймгийн Дөргөн сумын 110 кВ-ын дэд станцын барилгын хөрөнгө оруулалтын төсөвт тусгагдсан хэмжээг  нэмэгдүүлэхэд 100.0 сая төгрөгийг,   УИХ-ын гишүүн П.Нямдаваа, Р.Содхүү  нарын саналаар Сүхбаатар хотын дулааны цахилгаан станцын техникийн шинэчлэлд  150.0 сая төгрөгийг,  УИХ-ын гишүүн Б.Долгорын  саналаар Өмнөговь аймгийн ДЦС-д Булган сумыг 15 кВын 40.0 км цахигаан дамжуулах шугамд холбоход  280.0 сая төгрөгийг, УИХ-ын гишүүн Р.Сандалханы саналаар Баян-Өлгий  аймгийн төвлөрсөн дулааны станцын КЕ25-14С маркийн зуухны экран хоолойн системийг шинэчлэхэд 70.0 сая төгрөгийг тус тус төсөвт нэмж тусгах тухай саналууд  гишүүдийн дийлэнх олонхийн санал авсан болно. 

4.УИХ-ын гишүүн Н.Тогтохын 2002 оны улсын төсөвт баригдахаар эх үүсвэр нь тусгагдаад тасарсан, одоо хүртэл эхлээгүй байгаа Дундговь аймгийн галын депо, 4 айлын орон сууц, 5 машины гражийн барилга /цогцолбор/-ыг барьж эхлүүлэхэд 80.0 сая төгрөгийг, УИХ-ын гишүүн Ч.Авдайн Увс аймгийн Тэс сумын Соёлын төвийн шатсан барилгыг сэргээн засварлахад зориулж  48.0 сая төгрөгийг тус тус  2004 оны төсөвт нэмж тусгах тухай саналуудыг Байнгын хорооны гишүүд дэмжлээ.

5.Байгууллага, иргэдийн өдөр дутам өсөн нэмэгдэж буй эдийн засаг, нийгмийн хөгжил, өөрчлөлтийн тухай мэдээллийн хэрэгцээг хангах нийтлэг эрх ашиг, техник хангамжийн зайлшгүй шаардлагыг харгалзан УИХ, түүний дотор ЭЗБХ-ны эрхлэх асуудлын хүрээний байгууллага болох Үнэт цаасны хорооны төсвийн төсөлд тусгагдсан төсвийн хэмжээг 53.0 сая төгрөгөөр, мөн Үндэсний Статистикийн газрын төсвийн төсөлд тусгагдсан урсгал зардал болон хөрөнгө оруулалтын хэмжээг 70.1 сая төгрөгөөр тус тус нэмэгдүүлэх тухай саналыг УИХ-ын гишүүн О.Сүрэн, Р.Содхүү, А.Базархүү нар гаргасныг  Байнгын хорооны гишүүд  зүйтэй гэж дэмжив. 

Завхан аймгийн ЗДТГ-ын конторын барилгын ажлыг эхлүүлэхэд зориулж  төсвийн төсөлд тусгасан 170.0 сая төгрөгийг хасах асуудлаар  УИХ-ын гишүүн Б.Шаравсамбуу, Баян-Өлгий аймгийн Булган голд баригдах жижиг УЦС-ын барилгын ажлыг эхлүүлэхэд зориулж 50.0 сая төгрөгийг төсвийн төсөлд нэмж тусгах тухай  асуудлаар УИХ-ын гишүүн Х.Жекей нар цөөнх болсон. 


Дээр дурдсан Байнгын хороогоор дэмжигдсэн болон УИХ-ын гишүүдийн  зарчмын зөрүүтэй  саналын томъёоллыг УИХ-ын эрхэм гишүүд Та бүхэнд тараасан болно. 

Байнгын хорооны саналыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Ж.Бямбадорж: -Баярлалаа. Төсвийн зарлагын хяналтын дэд хорооны дүгнэлтийг Улсын Их Хурлын гишүүн Р.Амарсайхан танилцуулна.

Р.Амарсайхан: - Улсын Их Хурлын дэд дарга, эрхэм гишүүд ээ,

Монгол Улсын Засгийн газраас 2003 оны 9 дүгээр сарын 30-ны өдөр өргөн мэдүүлсэн Монгол Улсын 2004 оны төсвийн тухай хуулийн төслийг Улсын Их Хурлын Төсвийн зарлагын хяналтын дэд хороо 2003 оны 10 дугаар сарын 22, 29-ны өдрүүд болон 11 дүгээр сарын 5-ны өдрийн хуралдаанаараа хэлэлцэв. Төсвийн төслийг хэлэлцэхдээ Санхүү, эдийн засгийн яам, Монголбанк, Үндэсний татварын ерөнхий газар, зарим томоохон татвар төлөгч аж ахуйн нэгжүүдэд төсвийн төлөвлөлтийн байдлыг танилцан дүгнэлт хийж, дэд хорооны хуралдааанаараа хэлэлцэн дүгнэлт гаргаж, Төсвийн байнгын хорооны хуралдаанаар хэлэлцүүлсэн болно. 

Монгол Улсын Их Хурлын 2003 оны 6 дугаар сарын 12-ны өдрийн 23 тоот тогтоолоор батлагдсан 2004 оны төсвийн хүрээний мэдэгдэлд хэрэглээний үнийн индексийн дээд түвшинг /оны эцэст/ 5,0 хувь; дотоодын нийт бүтээгдэхүүнд өрийн үйлчилгээний зардлын эзлэх хувийг 1,3; дотоодын нийт бүтээгдэхүүнд төсвийн нийт алдагдлын эзлэх дээд түвшинг 5,9 хувь байхаар тус тус заасан нь 2004 оны  нэгдсэн төсвийн төсөлд  бүрэн хангагдсан байна гэж Төсвийн зарлагын хяналтын дэд хороо үзэж байна. Үүний зэрэгцээ дотоодын нийт бүтээгдэхүүний бодит өсөлтийн доод түвшинг 0,7 нэгжээр нэмэгдүүлж, 6,0 хувь; дотоодын нийт бүтээгдэхүүнд төсвийн орлогын эзлэх дээд түвшинг 0,4 нэгжээр нэмэгдүүлж, 37,8 хувь; дотоодын нийт бүтээгдэхүүнд татварын орлогын эзлэх дундаж түвшинг 0,4 нэгжээр нэмэгдүүлж, 29,8 хувь болгохоор тооцсоноос үзэхэд эдийн засгийн бодит өсөлт, үнэ, ханш, төсөв, татварын орлогын хувьд төсвийн хүрээний мэдэгдэлд зөвшөөрсөн түвшинг давуулж хангажээ. 

Харин гадаад валютын цэвэр албан нөөцийн доод хэмжээг 0,3 нэгжээр бууруулж, 18,2 долоо хоногийн импорттой тэнцэх хэмжээнд; дотоодын нийт бүтээгдэхүүнд төлбөрийн тэнцлийн урсгал дансны алдагдлын эзлэх хувийн жингийн дээд түвшинг 1,7 нэгжээр нэмэгдүүлж, 7,1 хувиар; дотоодын нийт бүтээгдэхүүнд төсвийн урсгал зардлын эзлэх дээд түвшинг 1,6 нэгжээр нэмэгдүүлж, 33,4 хувиар; дотоодын нийт бүтээгдэхүүнд хөрөнгийн зардлын эзлэх хувийг 0,6 нэгжээр нэмэгдүүлж, 5,7 хувиар; дотоодын нийт бүтээгдэхүүнд эзлэх урсгал тэнцлийн ашгийн доод түвшинг 1,1 нэгжээр бууруулж, 3,9 хувь байхаар тооцсон нь төсвийн хүрээний мэдэгдлээр зөвшөөрсөн түвшинг хангахгүй байгаа юм .

Монгол Улсын 2004 оны төсвийн төсөлд нийт орлогыг 564,7 тэрбум төгрөгөөр тусгаж, 2003 оны батлагдсанаас 16,3 хувь буюу 79,1 тэрбум төгрөгөөр, 2003 оны хүлээгдэж буй гүйцэтгэлээс 9,4 хувь буюу 48,5 тэрбум төгрөгөөр нэмэгдүүлж, тусгасан байгаа бөгөөд нийт зарлагыг 636,2 тэрбум төгрөгөөр тооцсон нь 2003 оны батлагдсантай харьцуулахад 14,9 хувь буюу 82,6 тэрбум төгрөгөөр, энэ оны хүлээгдэж буй гүйцэтгэлтэй харьцуулахад 13,8 хувь буюу 77,0 тэрбум төгрөгөөр өсч байна. Үүний дотор урсгал зардал 2003 оны батлагдсан болон хүлээгдэж байгаа гүйцэтгэлээс 16,9 хувь буюу 70,3 тэрбум төгрөгөөр, хөрөнгийн зардал 2003 оны батлагдсанаас 38,3 хувь буюу 22,3 тэрбум төгрөгөөр, энэ оны хүлээгдэж буй гүйцэтгэлээс 23,5 хувь буюу 15,3 тэрбум төгрөгөөр тус тус өсөхөөр төсвийн төсөлд тусгагджээ. Үүнээс үзэхэд 2004 онд төсвийн төсөлд зарлагын өсөлт орлогын өсөлтөөсөө түрүүлж байгаа бөгөөд энэ байдалд дүгнэлт хийх нь зүйтэй гэж үзэж байна.

Монгол Улсын 2004 оны төсвийн зарлагын  өсөлтийн энэ байдалд төсвийн зарлагын хяналтын дэд хороо онцгой анхаарч  үзэв. 

Төсвийн байгууллагын удирдлага, санхүүжилтийн тухай хуулийн дагуу ирэх онд  төсвийн ерөнхийлөн  захирагчид улсын хэмжээгээр нийт 160 гаруй нэр төрлийн бүтээгдэхүүн, үйлчилгээг Засгийн газрын захиалгаар нийлүүлэн, санхүүжүүлэгдэхээр тооцогджээ.

2004 оны төсвийн зарлага төлөвлөлт нь улсын эдийн засгийн суурь, дотоодын нийт бүтээгдэхүүний өсөлтийн чадавхи, дотоод хуримтлалын боломжид уялдуулан, олон улсын банк, санхүүгийн байгууллагуудын зөвлөмжүүдийг үндэслэсэн байна.

Ирэх он нь УИХ-ын ээлжит сонгуулийн жил, Засгийн газрын үйл ажиллагааны хөтөлбөрийг биелүүлэх хариуцлагатай үе учраас зарим нэг зардалд зайлшгүй өсөлт гарч байгааг дурдах нь зүйтэй.

Тухайлбал Засгийн газрын үйл ажиллагааны хөтөлбөрт заасны дагуу ирэх онд цалин, тэтгэвэр тэтгэмжийг нэмэхтэй холбогдуулан эдгээр зардлуудыг 9-21 хувиар өсгөхөөр тооцсон байна.

 
Мөн 2004 оны төсвийн төсөлд шуудан холбооны зардал өнгөрсөн оныхоос 18.7 хувь буюу 692.0 сая төгрөгөөр өсч байгаа нь аймаг, нийслэл, сум, дүүргүүдэд газрын албад шинээр зохион байгуулагдах болсонтой холбогдож тэдний  шуудан холбооны зардал өсч байгаатай холбоотой байна. Мөн түүнчлэн  Монгол Улсын зэвсэгт хүчний бие бүрэлдэхүүнээс тодорхой хэсэг Иракийн сэргээн босголтын ажилд оролцохтой холбогдуулан гадаад томилолтын зардал 436.9 сая төгрөгөөр өссөн, аймаг, сумдын ЗДТГ-ын томилолтын зардлын хүрэлцээгүй байдлыг харгалзан үзэж дотоод томилолтын зардлыг нэмэгдүүлсэн,өмнөх жилүүдийн  төсвийн хүрэлцээгүй байдлаас шалтгаалан  эмийн өр үүссэнд  дүгнэлт хийж эм худалдан авах зардлыг нэмэгдүүлэн тооцсон   зэрэг бодит үндэслэл байгааг судлан үзсэн болно. 

Дотоодын нийт бүтээгдэхүүнд төсвийн урсгал зардлын эзлэх дээд түвшин Төсвийн хүрээний мэдэгдэлд заасан хэмжээнээс 1,6 нэгжээр нэмэгдсэн байгаа тул  бараа, үйлчилгээний бусад зардлын дотороос түлш халаалт, урсгал засвар, тээвэр шатахуун, эд хогшил худалдан авах, хичээл үйлдвэрлэлийн дадлага хийх зардал зэргийг 2003 оны түвшинд хадгалах саналыг төсвийн зарлагын хяналтын дэд  хорооноос оруулж байна. 

Монгол улсын төсвийн орлогын хувьд Засгийн газар нилээд шахуу төлөвлөсөн байна. 

Засгийн газраас төсвийн төсөлтэй хамт оруулж ирсэн татварын зарим хуулиудын төсөлд өөрчлөлт орсоноор ирэх оны төсвийн төсөлд  тооцогдсон зарим орлого буурна. 

Эдгээр хүчин зүйлийг тооцож  төсвийн орлогыг нэмэгдүүлэх талаар дараах саналыг оруулж байна.

Нэгдүгээрт, Ирэх онд газрын тосны үйлддвэрлэл нэмэгдэх учраас түүнээс төсөвт орох орлогыг 300.0 сая төгрөгөөр нэмэгдүүлэх,

Хоёрдугаарт, Нэмэгдсэн өртгийн  албан татвар энэ оны хүлээгдэж байгаа гүйцэтгэлээс буурахаар төлөвлөсөнийг дахин хянан үзэж 2003 оны түвшинд хүргэх. 

Гуравдугаарт, Нэмэгдсэн өртгийн орлогын албан татварын  буцаан олголтыг 20.4 тэрбум төгрөгөөр төсвийн төсөлд тооцож тусгасныг хянан үзэж төсвийн төслийн танилцуулагад байгаа хувь хэмжээгээр тооцож тусгах, 

Дөрөвдүгээрт, Дотоодод үйлдвэрлэж байгаа шар айрганд онцгой албан татвар буй болгон түүнээс төсөвт орох орлогыг нэмэгдүүлэх, 

Тавдугаарт, Үл хөдлөх хөрөнгийн татварын орлогыг 2003 оны түвшингөөс бууруулахгүйгээр  тооцох,

Төсвийн зарлагын дэд хорооны  төсвийн орлого нэмэгдүүлэх, зарлагыг хорогдуулах чиглэлээр гаргаж байгаа эдгээр санал нь холбогдох байгууллагуудад төсвийн төлөвлөлтийн байдлыг танилцаж, хийсэн тодорхой тооцоо судалгаан дээр үндэслэсэн болно. 

Эдгээр асуудлыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.   

Ж.Бямбадорж: -Баярлалаа. Төсвийн байнгын хорооны дүгнэлтийг Улсын Их Хурлын гишүүн, Байнгын хорооны дарга Н.Баяртсайхан танилцуулна.

Н.Баяртсайхан: -УИХ-ын дэд дарга, эрхэм гишүүд ээ,

Монгол Улсын Засгийн газраас 2003 оны 9 дүгээр сарын 30-ны өдөр Монгол Улсын 2004 оны төсвийн тухай хуулийн төслийг өргөн мэдүүлсэн юм.  Монгол Улсын  2004 оны төсвийн тухай хуулийн төслийн анхны хэлэлцүүлгийг 2003 оны 10-р сарын 9, 10-ны өдрийн Улсын Их Хурлын нэгдсэн хуралдаанаар хэлэлцэж Төсвийн байнгын хороонд шилжүүлсэн билээ. УИХ-ын төсвийн байнгын хороо 2003 оны 11 дугаар сарын 10, 11-ны өдрийн хуралдаанаараа Монгол Улсын 2004 оны төсвийн хуулийн төслийн хоёрдугаар хэлэлцүүлэгт бэлтгэсэн байдлыг хэлэлцээд дараах дүгнэлтийг гаргаж байна.

Монгол Улсын 2004 оны төсвийн төслийг боловсруулахдаа Монгол Улсын нэгдсэн төсвийн тухай, Төсвийн байгууллагын удирдлага, санхүүжилтийн тухай хуулиудын үзэл баримтлалыг үндэс болгож, Засгийн газрын үйл ажиллагааны хөтөлбөрт тусгагдсан зорилтуудыг бүрэн хэрэгжүүлэх, төсвийн тогтвортой тэнцвэрт байдлыг хадгалж, дунд хугацаанд төсөв, санхүүгийн шинэчлэлийг гүнзгийрүүлэн сүүлийн жилүүдэд бий болсон нааштай өөрчлөлтүүдийг бататгах, олон улсын санхүү, эдийн засгийн холбогдох байгууллагуудтай зөвшилцөж, тохирсон эдийн засаг, төсвийн үзүүлэлт, тэнцвэрүүдийг хангахад чиглэгдсэн байна гэж Төсвийн байнгын хороо дүгнэж байна. 

Ирэх оны төсвийн төслөөс үзэхэд Улсын Их Хурлын 2003 оны 6 дугаар сарын 12-ны өдрийн 23 тоот тогтоолоор зөвшөөрөгдсөн 2004 оны төсвийн хүрээний мэдэгдэлд эдийн засгийн бодит өсөлт, үнэ, ханш, төсвийн орлогын талаар тусгагдсан үндсэн зорилт, хүрэх түвшинг бүрэн хангаж, зарим талаар давуулж хангахаар тооцож, тусгасан байгааг тэмдэглэх нь зүйтэй гэж үзэж байна.  
Засгийн газраас өргөн мэдүүлсэн 2004 оны төсвийн төсөл нь татварын эрх зүйн орчинг тогтвортой байлгах, татварын хувь, түвшинг өсгөхгүй, шинэ төрлийн татвар гаргахгүй байх зарчмыг баримтлан аж ахуйн нэгж байгууллагын орлогын албан татварын шатлалыг бууруулах, бага орлоготой иргэдийн бодит орлогыг нэмэгдүүлэх, нийгмийн эмзэг хэсгийн амьжиргаанд дэмжлэг үзүүлэх, татварын хууль тогтоомжийг нэг мөр болгон давхардуулахгүй байх, чиглэлээр төсвийн орлогын төлөвлөгөөг тооцсон байна. Ирэх 2004 онд Монгол Улсын төсвийн орлого 564.7 тэрбум төгрөгөөр төлөвлөгдсөн нь урьд онуудын дунджаас тогтвортой өсч, төсвийн урсгал зардал, хөрөнгө оруулалтын төлөвлөж байгаа хэрэгцээг хангахаар байна. 

Төсвийн санхүүжилтийн бодлогыг боловсруулахдааа шинээр мөрдөж байгаа Төсвийн байгууллагын удирдлага, санхүүжилтийн тухай хуулийг тууштай нэвтрүүлэх, төрийн албаны шинэчлэл, бүтцийн өөрчлөлтийг эрчимтэй  явуулах, ДНБ-д төсвийн нийт болон урсгал зардлын хувийн жингийн өсөлтийг  хязгаарлаж, буй болгосон үндэсний хуримтлалын дүнгээс дотоод хөрөнгө оруулалтыг хэтрүүлэхгүй байх  зэрэг зарчмуудыг  барьсан байна. 

Улсын төсөв, аймаг, нийслэлийн төсвийн хоорондын харилцаанд шинэчлэл хийгджээ. Ингэснээр орон нутгийн төр захиргааны байгууллагууд өөрсдийн үйл ажиллагааны үр дүнгээр санхүүжих журамд шилжин нөөц бололцоогоо дайчлан өндөр хариуцлагатай ажиллах боломжийг бүрдүүлэх болно.

Монгол Улсын 2004 оны төсөв хэрэглээний шинж чанараасаа аль болох бүтээн байгуулалтын чиглэл уруу хадсан байна үзэж болох байна. Ирэх онд Төсвийн хөрөнгө оруулалтын хэмжээг 49.6 тэрбум төгрөгт хүргэхээр төлөвлөсөн нь энэ оны хүлээгдэж буй гүйцэтгэлээс 20 орчим хувь буюу 8.2 тэрбум төгрөгөөр илүү байна. Мөн 6.2 тэрбум төгрөгийг их засвар, тоног төхөөрөмжид зарцуулахаар төлөвлөжээ.

Улсын Их Хурлын эрхэм гишүүд ээ!

УИХ-ын бүрэн эрхийн хугацааны сүүлийн оны төсвийг та бид хэлэлцэж байна. Энэ хариуцлагатай чухал үед та бид өнгөрч байгаа 4 жилд юу амжуулж ямар үр дүнд хүрэв гэдгээ дүгнэж үзэх хэрэгтэй юм. Энэ хугацаанд бид төсөв санхүүгийн иж бүрэн шинэчлэлийн үндсийг тавилаа. Монгол Улс бүхэлдээ төсвийн байгууллагын  удирдлага, санхүүжилтийн шинэ тогтолцоонд шилжлээ. Үүний нэг илрэл нь та бидний өнөөдөр хэлэлцэж байгаа 2004 оны төсвийн төсөл юм. Төсвийн орлого, зарлага эзэнтэй болж, төсвийн зарлага санхүүжилтэд хариуцлагын тогтолцоог бүрдүүлж, татвар төлөгчдийн хөрөнгийг үр дүнтэй зарцуулах нөхцөл бүрэлдэж байна.

Нягтлан бодох бүртгэл, аудит, төрийн сангийн дансны нэгдсэн тогтолцоог буй болгож төсвийн хөрөнгө хяналтын дор зарцуулагдаж байх  систем бүрдлээ.

Энэ бол Улсын Их Хурал, Засгийн газрын чиглэсэн зорилго бодлоготой шаргуу ажлын үр дүн гэж бид үзэж байна. 

Өнгөрсөн гурван жилийн хугацаанд далд эдийн засгийн хүрээг хумих, бүртгэл тооцоонд оруулах, татвар төлөгчдийн эгнээг өргөтгөх, татварын байгууллага, татвар төлөгчдийн хамтын ажиллагааг сайжруулах чиглэлээр маш их ажил хийгдсэн билээ. 

Төсөв, санхүүгийн шинэчлэлийг бид олон улсын банк, санхүүгийн  томоохон байгууллагуудтай тохиролцон хамтран хэрэгжүүлж чадлаа. 2003 оны 9-р сард болсон ОУВС-ын захирлуудын зөвлөлийн хурлаар Монгол улсын хүчин чармайлтыг өндөр үнэлсэн нь үүний тод илрэл мөн. 

Энэ 11-р сарын дунд үед Токиод Монголд хандивлагчдын зөвлөлгөөн болно. Энэ зөвлөгөөнөөр ирэх оны төсвийн талаар өгөх үнэлгээг бид харгалзан үзэх шаардлага гарч байна. 

Та бидний УИХ-ын гишүүний бүрэн эрхийн хугацаанд төсвийн үзүүлэлтүүд эрс сайжирч ирлээ. Тухайлбал төсвийн алдагдлын хэмжээ жилээс жилд багасч байна. Монгол Улсын 2004 оны төсвийн төслөөс үзэхэд дотоодын нийт бүтээгдэхүүний өсөлт 6.0 хувьд хүрч, улсын төсвийн алдагдал дотоодын нийт бүтээгдэхүүний 4.7 хувь болж инфляци эрс буурахаар төлөвлөгдсөн байна. Гэвч энэ бүхэн нь бүх зүйл сайхан болж байгаар ойлгож тайвшрах үндэс  биш юм.

Төсвийн төсөлд судалгаа хийж үзэхэд тэвчиж болох зардлуудыг нэмэгдүүлсэн, хөрөнгө оруулалт, их засварыг оновчтой бус төлөвлөсөн, төсвийн орлого, зарлага санхүүжилтийн үзүүлэлтүүдийн уялдаа холбоо сайн биш, үр ашиг багатай төсөл арга хэмжээнд хөрөнгө төлөвлөх зэрэг дутагдал байгаа билээ. Эдгээр дутагдлуудыг төсвийн энэ удаагийн хэлэлцүүлгээр ул үндэстэй хэлэлцэж засаж сайжруулах шаардлагатай гэж Төсвийн байнгын хороо үзэж байна.

Монгол Улсын 2004 оны төсвийн төслийг хэлэлцэн батлахад дараах хэдэн зүйлд онцгой анхаарал төвлөрүүлэх шаардлагатай гэж Төсвийн байнгын хороо үзэж байна.

Нэгдүгээрт, Ирэх 2004 онд   гадаад зээлийн үндсэн өрийн төлбөр, 24.7 тэрбум төгрөг, хүүгийн төлбөр 15.3 тэрбум төгрөг болж  нийтэдээ 40.0 тэрбум төгрөг төлөгдөхөөр тооцогджээ. Цаашид өр өсөх хандлагатай байна. Ер нь бид гадаад зээл авахдаа ихээхэн нухацтай хандаж зээлийн гэрээг байгуулах, соёрхон батлах, хэрэгжүүлэх бүх шатанд тооцоо судалгаатай ханддаг болох хэрэгтэй байна.

Хоёрдугаарт, Ирэх онд бид аль болох дотоод нөөц бололцоогоо дайчлан ашиглах, эдийн засгийг эргэлтэд шинээр оруулах чиглэлд онцгой анхаарч ажиллах хэрэгтэй. Ингэж байж бид эдийн засгийн тогтвортой өндөр өсөлтийг хангаж, хүрсэн түвшингээс ухрахгүй байх  зорилтыг хангана. Эдийн засаг дахь бизнесийн аятай орчин бүрдүүлж гадаад дотоод сөрөг нөлөөллөөс хамгаалах нөөц бүрдүүлэхэд анхаарах хэрэгтэй байна. 

Гуравдугаарт, Улсын салбарт бараа , үйлчилгээг худалдан авах эрх зүйн үндсийн буй болгоод хэрэгжүүлж эхлээд байгаа  билээ. Гэвч төсвийн хөрөнгөөр ажил, үйлчилгээ, бүтээгдэхүүн нийлүүлэгчдийг сонгон шалгаруулах ажиллагаанд багагүй гажуудал байгаа нь хууль хяналтыг байгууллагуудын шалгалтаар илэрч, иргэд, сонгогчдын санал хүсэлтэнд байнга гарах боллоо. Энэ байдалд дүгнэлт хийж төрийн болон орон нутгийн өмчөөр ажил, үйлчилгээ гүйцэтгэгчийн үйл ажиллагаанд тавих хяналтыг сайжруулахын зэрэгцээ хууль тогтоомжоо боловсронгуй болгох шаардлагатай байна. 

Улсын Их Хурлын эрхэм гишүүд ээ!

Монгол Улсын 2004 оны төсвийн төслийг  УИХ дахь  МАХН-ын бүлэг, УИХ-ын бүх байнгын хороод, Төсвийн зарлагын хяналтын дэд хорооны хуралдаанаар хэлэлцээд саналаа Төсвийн байнгын хороонд ирүүлсэн билээ. Төсвийн байнгын хороо эдгээр саналыг нэг бүрчлэн авч үзэж санал хураалган шийдвэрлэсэн болно. Төсвийн байнгын хороо ирэх оны төсвийн төслийг хэлэлцэх ажилд ихээхэн ач холбогдол өгч, тал бүрээс нь нарийвчлан авч холбогдох судалгаа тооцоо гаргуулан авч зарим тодорхой асуудлаар холбогдох яам, газруудад ажлын хэсэг гарган танилцаж үзсэний зэрэгцээ төсвийн тэнцлийг хангах, олон улсын санхүүгийн байгууллагын өмнө хүлээсэн үүрэг , улс орны эдийн засаг санхүүгийн бодит байдал зэргийг харгалзан үзэж саналаа гаргасан билээ. 

Энэ бүхнийг Эрхэм гишүүд Та бүхэн анхаарч үзнэ үү.

Монгол Улсын 2004 оны төсвийн тухай хуулийн төслийн талаар тус байнгын хорооны дэмжлэг авсан болон аваагүй  зарчмын зөрүүтэй саналын томъёоллыг Та бүхэнд тараасан болно.

Монгол Улсын 2004 оны төсвийн хуулийн хоёрдугаар хэлэлцүүлгийг хийж өгөхийг хүсье. 

Анхаарал тавьсанд  баярлалаа. 

Ж.Бямбадорж: -Баяртсайхан гишүүнд баярлалаа. Монгол Улсын өнөөдрийн чуулганы хуралдааны үйл ажиллагаатай Монгол хэл сургалтын төвийн гадаадын иргэн сонсогчид танилцаж байна. Эдгээр монгол хэл сурч байгаа гадаадын иргэдэд монгол хэлийг сайн сурч, Монгол орны ахуй амьдралтай сайн танилцаж, цаашдаа Монгол орныг гадаадад сурталчлах болон Монгол орны бусад оронтой харилцах үйл ажиллагаанд их амжилт гаргахыг Улсын Их Хурлын гишүүдийн нэрийн өмнөөс хүсэн ерөөе.

Одоо 2004 оны төсвийн хуулийн төслийн талаарх УИХ дахь МАХН-ын бүлгийн санал дүгнэлтийг сонсгоё.

Монгол Улсын Засгийн газраас УИХ-д өргөн мэдүүлсэн 2004 оны төсвийн тухай хуулийн төсөл нь Улсын Их Хурлын 2003 оны 6 дугаар сарын 12-ны өдрийн 2З тоот тогтоолоор батлагдсан 2004 оны төсвийн хүрээний мэдэгдэлд заасан макро эдийн засгийн төвшингийн гол үзүүлэлтүүдийг үндсэнд нь хангасан байна гэж УИХ дахь МАХН-ын бүлэг үзэж байна.

Үүний дотор дотоодын нийт бүтээгдэхүүний бодит өсөлт түүнд төсвийн нийт орлогын болон татварын орлогын эзлэх хувийн жинг нэмэгдүүлэх зэрэг нэлээд үзүүлэлтийг сайжруулснаас үзэхэд Төсвийн тухай хуулийн төсөлд эдийн засгийн дотоод нөөц бололцоог илүү түлхүү дайчлан тусгаж чадсан байна.

УИХ дахь МАХН-ын бүлгийн 2003 оны 11 дүгээр сарын 4, 12-ны өдрийн хуралдаанаар Төсвийн тухай хуулийн төслийг хэлэлцээд, уг төслийг Улсын иХ хурлын чуулганы нэгдсэн хуралдаанаар цаашид хэлэлцэх явцад дараахь чиглэл, зарчмыг баримтлах нь үзйтэй гэж үзлээ. Үүнд:

1.УИХ-ын хаврын чуулганаар хэлэлцэн зөвшөөрсөн Төсвийн хүрээний мэдэгдэл болон 2004 оны төсвийн төсөлд санал болгосон төсвийн тэнцвэрт үзүүлэлтүүдийг хангах,

2.Төсвийн төсөлд Монгол Улсын төсвийн алдагдлыг дотоодын нийт бүтээгдэхүүний 5.9 хувиас хэтрүүлэхгүй байх,

З.УИХ-д өргөн барьсан татварын хуулиудын нэмэлт, өөрчлөлтийн төсөл тухайлбал, угсрагдсан суудлын автомашинд онцгой албан татвар ногдуулах, тамхины онцгой албан татварыг нэмэгдүүлэх, хүн амын рологын албан татварын чөлөөлөгдөх хэмжээг нэмэгдүүлэх асуудлыг хэлэлцэх шаарлдагагүй гэж үзэх,

4.Төсвийн төслийг хэлэлцэх явцдаа хөрөнгө оруулалтын зардлыг Засгийн газрын өргөн мэдүүлсэн төсвийн төсөлд тусгагдсан дүнгээс буюу /52.6 тэрбум төгрөг/ хэтрүүлэхгүй байх,

5.Ирэх оны Төрийн албаны шинэчлэлийг гүнзгийрүүлэх арга хэмжээний хүрээнд нийгмийн салбарт бүтцийн өөрчлөлт хийх, их, дээд сургууль, коллежийг төсвийн санхүүжилтэд хамааралгүй болгож бие даалгах, төрийн зарим ажил, үйлчилгээг гэрээний хэлбэрт шилжүүлэх арга хэмжээнүүдийг авах замаар улсын төсвийн цалингийн сангийн ачаалал 6.2 тэрбум төгрөгөөр буурах боломжийг бүрдүүлэх,

6.Төсвийн нэг ерөнхийлөн захирагчийн төсвийн хөрөнгийг нөгөө ерөнхийлөн захирагчид шилжүүлэхгүй, төсөв зарцуулах багцад нь багтааж хуваарилах.

2004 оны төсвийн тухай хуулийн төслийг Төсвийн байнгын хороогоор хэлэлцэх явцад дэмжигдсэн дараахь саналуудыг УИХ дахь МАХН-ын бүлэг хүлээж авах боломжгүй гэж үзэв. Үүнд:

1.Дотоодын үйлдвэрийн шар айрганд онцгой албан татвар шинээр тогтоох,

2.Үндэсний статистикийн газрын урсгал төсвийг 50.1 сая төгрөгөөр нэмэгдүүлэх,

З.Засгийн газрын дэргэдэх Удирдлагын Академийн сонсогчдын дотуур байрны барилгын хөрөнгө оруулалтын санхүүжилтэд 250 сая төгрөг төлөвлөснийг төслөөс хасах,

4.Дундговь аймгийн Хулд-Өлзийт сумын 15 квт-ын цахилгаан дамжуулах шугам барихад зориулж 200 сая төгрөг төсөвт нэмж тусгах,

5.Өвөрхангай аймгийн Тарагт-Хайрхандулааны 35 кВт-ын цахилгаан дамжуулах шугамын зардал 400.6 сая төгрөгөөс 100 сая төгрөгийг хасаж Уянга сумын цэцэрлэгийн барилгыг санхүүжүүлэх,

6.Ховд аймгийн Дөргөн сумын 110 кВт-ын дэд станцын барилгын хөрөнгө оруулалтыг 100 сая төгрөгөөр нэмж тусгах,

7.Баян-Өлгий аймгийн Булган голд баригдах усан цахилгаан станцын барилгын ажлыг эхлүүлэхэд 50 сая төгрөг нэмж тусгах.

Хэд хэдэн аймгийн сумдыг эрчим хүчний  З5 кВт-ын цахилгаан дамжуулах шугамд холбохоор төсвийн төсөлд тусгасныг 15 кВт шугам болгон өөрчилж хөрөнгө хэмнэх замаар бий болсон 1173 сая төгрөгийн хэмжээнд багтааж дараах нэр бүхий объектын санхүүжилтэд хуваарилах саналыг УИХ-ын нэгдсэн хуралдаанд оруулж байна. үнд:

1.”Сэлэнгэ-Энерго” үйлдвэрийн газрын техникийн шинэчлэлд –150 сая төгрөг,

2.Дундговь аймгийн Шивээ-Овоо, Баянжаргалан сумын З5 кВт-ын цахилгаан дамжуулах шугамыг барих ажлыг эхлүүлэхэд –100 сая төгрөг,

З.Баян-Өлгий аймгийн дулааны станцын КЕ25-14С маркийн зуухны экрэн хоолойн системийг шинэчлэхэд –70 сая төгрөг,

4.Хөвсгөл аймгийн Жаргалант, Завхан аймгийн Их-Уул сумын хооронд 15 кВт-ын цахилгаан дамжуулах шугам барихад-100 сая төгрөг,

5.Өмнөговь аймгийн дулааны цахилгаан станцад Булган сумыг 15 кВт-ын цахилгаан дамжуулах шугамаар холбоход-160 сая төгрөг,

6.Архангай аймгийн Тариат сумыг Хангай сумтай холбоход 10 кВт-ын цахилгаан дамжуулах шугам барихад-120 сая төгрөг,

7.Хөвсгөл аймгийн Жаргалант-Шинэ-Идэр сумыг 10 кВт-ын цахилгаан дамжуулах шугамаар холбоход-50 сая төгрөг,

8.Ховд аймгийн Булган-Ярантын замыг үргэлжлүүлэн барихад-400 сая төгрөг.

Улсын Их Хурлын эрхэм гишүүд ээ,

УИХ дахь МАХН-ын бүлгийн санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Төсвийн талаар УИХ-ын Байнгын хороод, олонхийн бүлгийн санал дүгнэлтийг сонслоо. Энэтэй холбогдуулж үг хэлэх гишүүд байна уу.

Түмэндэмбэрэл гишүүнийг асуултаа асуухыг урьж байна.

Д.Түмэндэмбэрэл: -Сүүлийн З дүгнэлтэнд тоо зөрж сонсогдоод байна. Тийм учраас тодруулж асууя. Төсвийн алдагдлыг дотоодын нийт бүтээгдэхүүний 5.9 хувиас хэтрүүлэхгүй байна гэсэн үзүүлэлт хангагдаж байна гэсэн хоёр илтгэлд дурдагдсан. Гэтэл Төсвийн байнгын хорооны илтгэлд төсвийн алдагдлыг дотоодын нийт бүтээгдэхүүн 4.7 хувийг эзэлж байна гэж гарлаа. Тэгэхээр хэлэлцүүлгийн явцад 1.2 хувиар хэмнэгдэхээр нөөц олов уу, эсвэл энэ тоо хоорондоо зөрүүтэй байна уу гэдгийг тодруулж асууя.

Ж.Бямбадорж: -Намын бүлгийн санал хэтрүүлэхгүй гэж байгаа юм. 5.6-аас дээш гаргахгүй. 4.7-г Баяртсайхан дарга тодруулахгүй юу.

Н.Баяртсайхан: -Энэ бол нэр томьёоны асуудал байгаа юм. Төсвийн байгууллагын удирдлага, санхүүжилтийн хууль гарахаас өмнө бид төвлөрсөн төсөв, улсын төсөв гэсэн нэр томьёог хэрэглэж байгаа. Төсвийн байгууллагын удирдлага, санхүүжилтийн тухай хууль, түүний дараа гарсан нэгдсэн төсвийн тухай хуулиар бид улсын төсөв, нэгдсэн төсөв гэдэг нэр томьёонд орсон. Өөрөөр хэлбэл урьд нь төвлөрсөн төсөв гэж нэрлэж байсан нэрээ бид одоо улсын төсөв гэж нэрлэдэг болж байгаа. Тэгэхээр төвлөрсөн 5.9 хувь гэдэг бол нэгдсэн төсвөөр гарч ирж байгаа төсвийн алдагдал гэж ойлгох хэрэгтэй. 4.7 хувь гэдэг бол улсын төсвөөр гарч ирж байгаа төсвийн алдагдал гэж ойлгох хэрэгтэй. Тийм учраас бид улсын төвлөрсөн төсөв баталдаг байсан тэр ойлголтоороо 2 янзаар энэ төсвийн алдагдлыг гишүүдэд хэлэх нь зүйтэй гэж үзэж байна. Нэгдсэн төсвөөр нэг, улсын төсвөөр нэг.

Ж.Бямбадорж: - Та бүхэнд өнөөдөр төсөв хэлэлцэхэд эрч хүч өгөх зорилгоор УИХ-ын гишүүн Ц.Оюунбаатар ингэний хоормог халааж өгч байгаа юм байна. Оюунбаатар гишүүнд баярлалаа.

Оюунбаатар гишүүнийг асуултаа асуухыг урьж байна.

Ц.Оюунбаатар: -Өмнөговь аймгийн Тавантолгой, Даланзадгадын хоорондох цахилгааны өндөр хүчдэлийн шугамын судалгааг хийхэд 2З сая төгрөг төсөвлөхөөр шийдсэн энэ хаана явж байна вэ, хаана тусаж байна вэ энэ талаар сайд хариулт өгөх юм уу, хэн хариулт өгөх юм бэ.

Эцэст нь жаахан тайлбар байна. Хоормогийг бий өгч байгаа юм биш Монголын тэмээн пологийн холбоо та бүхнийг тэмээгээ хамгаалахад зориулж санаа тавиасай гэж жил болгон өөрсдийнхөө тэмээний наадмын дараа УИХ-ын гишүүдэд ингэнийхээ буцалгаагаар дайлдаг юмаа энэ уламжлалаа хэрэгжүүлж байгаа юм.

Ж.Бямбадорж: - Энэ дээр асуулт асуух горим байдаггүй юм хэлэлцүүлгийн явцад хариулаад явбал яасан юм бэ.

Ц.Оюунбаатар: - Хариултаа өгч байвал хэзээ нь ч хамаагүй.

Ж.Бямбадорж: - Санал хураах ажилдаа оръё. 

1.УИХ-ын хаврын чуулганаар хэлэлцэж зөвшөөрсөн Төсвийн хүрээний  мэдэгдэл болон  2004 оны төсвийн төсөлд санал болгосон төсвийн тэнцвэрт үзүүлэлтүүдийг хангах гэсэн МАХН-ын бүлгийн санал. Төсвийн байнгын хороо дэмжсэн. Энэ бол зарчим. Зарчмын хэдэн саналаа эхэлж хураалгая. Энэ зарчмыг дэмжье гэсэн санал хураалт явуулъя.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

2.Төсвийн төсөлд Монгол Улсын төсвийн алдагдлыг дотоодын нийт бүтээгдэхүүний 5,9 хувьтай тэнцүү байхаар тогтоох. Төсвийн байнгын хороо дэмжсэн. Энэ зарчмыг дэмжье гэдгээр санал хураалт явуулъя.

Зөвшөөрсөн 48

Татгалзсан –

Бүгд 48 –100 хувийн саналаар дэмжигдлээ.

З.Төсвийн нэг ерөнхийлөн захирагчийн төсвөөс хэмнэгдсэн хөрөнгийг нөгөө ерөнхийлөн захирагчид шилжүүлэхгүй, төсөв зарцуулах багцад нь багтааж хуваарилна. МАХН-ын бүлгийн санал. Энэ саналыг дэмжье гэсэн санал хураалт явуулъя.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

4.Төсвийн төслийг хэлэлцэх явцдаа хөрөнгө оруулалтын зардлыг Засгийн газрын өргөн мэдүүлсэн төсвийн төсөлд тусгагдсан дүнгээс /буюу 52.6 тэрбум төгрөгөөс/ хэтрүүлэхгүй байх. Төсвийн байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

5.Ирэх оны Төрийн албаны  шинэчлэлийг гүнзгийрүүлэх арга хэмжээний хүрээнд нийгмийн салбарт бүтцийн өөрчлөлт хийх, их, дээд сургууль, коллежийг төсвийн санхүүжилтэд хамааралгүй болгож бие даалгах, төрийн зарим ажил, үйлчилгээг гэрээний хэлбэрт шилжүүлэх арга хэмжээнүүдийг авах замаар улсын төсвийн цалингийн сангийн ачаалал 6.2 тэрбум төгрөгөөр буурах боломжийг бүрдүүлэх. Төсвийн байнгын хороо дэмжсэн. Энэ саналыг дэмжье гэдгээр санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.


6.Бараа, үйлчилгээний бусад зардлын дотроос түлш халаалт, урсгал засвар, тээвэр, шатахуун, эд хогшил худалдан авах, хичээл үйлдвэрлэлийн дадлага хийх зардал зэргийг 2003 оны түвшинд хадгалах. Төсвийн зарлагын хяналтын дэд хорооны санал. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.


Зөвшөөрсөн З7


Татгалзсан 12

Бүгд 49 –75.5 хувийн саналаар дэмжигдлээ.

7.2004 онд  газрын тосны үйлдвэрлэл нэмэгдэхээр төлөвлөгдөж байгаа тул төсөвт орох орлогыг 300.0 сая төгрөгөөр нэмэгдүүлэх. Төсвийн зарлагын хяналтын дэд хорооны санал.  Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 46


Татгалзсан З

Бүгд 49 -93.9 хувийн саналаар дэмжигдлээ.

8.Нэмэгдсэн өртгийн албан татварын орлого энэ оны хүлээгдэж байгаа гүйцэтгэлээс  буурахаар төлөвлөснийг хянан үзэж  2003 оны түвшинд хүргэх Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ.

9.Нэмэгдсэн өртгийн албан татварын буцаан олголтыг 20.4 тэрбум төгрөгөөр төсвийн төсөлд тооцож тусгасныг хянан үзэж төсвийн төслийн танилцуулгад байгаагаар хувь хэмжээг тооцож тусгах Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

10.Дотоодод үйлдвэрлэж байгаа шар айрганд онцгой албан татвар буй болгож түүнээс  төсөвт орох орлогыг тооцож нэмэгдүүлэх Төсвийн зарлагын хяналтын дэд хорооны санал. Төсвийн байнгын хороо дэмжсэн. МАХН-ын бүлэг дэмжээгүй. Яагаад гэвэл татвар нэмэгдүүлэх шаардлагагүй гэж үзсэн. Санал хураахдаа Төсвийн байнгын хорооны саналаар санал хураана. Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн 6

Татгалзсан 4З

Бүгд 49 –87.8 хувийн саналаар дэмжигдсэнгүй.

11.Үл хөдлөх хөрөнгийн албан татварын орлогыг 2003 оны түвшингээс бууруулахгүйгээр тооцох Төсвийн зарлагын хяналтын дэд хорооны санал. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 5

Бүгд 49 –87.8 хувийн саналаар дэмжигдлээ.


12.Уулын баяжуулах “Эрдэнэт” үйлдвэрийн зэсийн үнийг 2004 онд 1681 ам, доллар байхаар, зэсийн баяжмал 297 ам доллар байхаар тооцож төсвийн орлогод оруулах УИХ-ын гишүүн Д.Оюунхоролын санал. Төсвийн байнгын хорооны дэмжсэн саналыг дэмжье гэдгээр санал хураалт явуулъя.


Зөвшөөрсөн З8


Татгалзсан 10

Бүгд 48 –79.2 хувийн саналаар дэмжигдлээ.

13.Үндэсний Статистикийн газарт төслөөр хэрэгжиж байсан нийгэм, эдийн засгийн ач холбогдол бүхий зарим суурь судалгааны  ажлыг үргэлжлүүлэх, статистик мэдээллийн хамралтыг нэмэгдүүлж үзүүлэлтийн тогтолцоог боловсронгуй болгох чиглэлээр хийгдэх ажлын хүрээ нэмэгдсэнийг бодолцон тус салбарын урсгал төсвийн хэмжээг 50.1 сая төгрөгөөр нэмэгдүүлэх УИХ-ын гишүүн А. Базархүү, О.Сүрэн, Р.Содхүү нарын санал. Эдийн засаг, Төсвийн байнгын хороод дэмжсэн. МАХН-ын бүлэг дэмжээгүй. Урсгал зардал 1З8 хувиар нэмэгдэж байгаа цаашдаа энэ хэмжээндээ ажиллахыг статистикийн газарт шаардах нь зүйтэй гэж үзэж олонхийн бүлэг дэмжээгүй. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 5

Татгалзсан 42

Бүгд 47 –89.4 хувийн саналаар дэмжигдсэнгүй.

14.Хүнс, хөдөө аж ахуйн сайдын төсвийн төслийн багцад хамаарагдах ургамал хамгаалал, малын вакцины зардлыг 300.0 сая төгрөгөөр бууруулах замаар усалгаатай газар тариалан хөгжүүлэх зардлыг нэмэгдүүлэн 800.0 сая төгрөг болгох УИХ-ын гишүүн Ш.Гунгаадорж, Ц.Өөлд нарын санал. Байгаль орчин, хөдөөгийн хөгжлийн байнгын хороо дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

15.Улсын Ерөнхий Прокурорын дэргэдэх Мөрдөн байцаах алба болон эрүүгийн хэргийн улсын нэгдсэн архивын төсвийг 58.0 сая төгрөгөөр нэмэгдүүлэх УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 15

Бүгд 48 –69.4 хувийн саналаар дэмжигдлээ.

16.Улсын Их Хурлын дэргэдэх Эрдэм шинжилгээний төвийн төсөвт  30.0 сая төгрөг нэмж тусгах УИХ-ын гишүүн Ц.Дамирангийн гаргасан санал. Төрийн байгуулалтын байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 28

Татгалзсан 21

Бүгд 49 –57.1 хувийн саналаар дэмжигдлээ.

17.Үнэт цаасны хорооны 2004 оны төсвийн төсөлд тусгагдсан хөрөнгийн хэмжээг дор дурдсан арга хэмжээнд олгохоор тооцож нэмэгдүүлэх, Үүнд:

    1.Үнэт цаасны зах зээлд оролцогчдыг мэдээллээр хангах, зах зээлийн тухай сургалт, сурталчилгаа явуулах, ном хэвлүүлэх зэрэгт зориулж  15.0 сая төгрөг,

    2.Хөрөнгийн зах зээлийн сургалтын хөтөлбөрийг хэрэгжүүлэх, боловсон хүчин бэлтгэх, тэдний  мэргэжлийг дээшлүүлэхэд  зориулж 20.0 сая төгрөг,

    З.Үнэт цаасны хорооны техник хэрэгслийг шинэчлэх, шинээр авахад зориулж  8.0 сая төгрөг, 

     4.Биржийн үйл ажиллагаанд шинэ үйлчилгээ нэвтрүүлэхэд                                зориулж 10.0 сая төгрөг. Нийт 53.0 сая төгрөгөөр нэмэгдүүлэх УИХ-ын гишүүн А.Базархүү, О.Сүрэн, Р.Содхүү нарын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн ЗЗ

Татгалзсан 16

Бүгд 49 –67.3 хувийн саналаар дэмжигдлээ.

18.Сумдад одоо ажиллаж байгаа 158 байгаль хамгаалагчийн цалин, нийгмийн даатгалын шимтгэлийг 2004 оны төсвийн төсөлд тусгаагүй орхигдсон тул төсөвт нэмж тусгах УИХ-ын гишүүн Ц.Шийрэвдамба. Байгаль орчин, хөдөөгийн хөгжлийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З0

Татгалзсан 19

Бүгд 49 –61.2 хувийн саналаар дэмжигдлээ.

Хөрөнгө оруулалтын хэмжээг бууруулах санал:

19.Хэд хэдэн аймгийн сумуудыг эрчим хүчний 35 кВ-ын цахилгаан дамжуулах шугам /дэд станц/- д холбохоор төсвийн төсөлд тусгасныг  15 кВ /10кВ/-ын шугам болгон өөрчилж, хөрөнгө хэмнэх замаар Улсын төсвийн 2004 оны төсөлд  тусгагдсан эрчим хүчний салбарын хөрөнгө оруулалтыг 1173.0 сая төгрөгөөр бууруулах УИХ-ын гишүүн Н.Тогтохын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

20.Улсын мэргэжлийн хяналтын газрын их засварт зориулж төсөвт тусгасан 375.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 8

Бүгд 50 –84.0 хувийн саналаар дэмжигдлээ.

21.Засгийн газрын дэргэдэх Удирдлагын академийн сонсогчдын дотуур байрны барилгад зориулж төсөвт тусгасан 250.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 5

Татгалзсан 45

Бүгд 50 –90 хувийн саналаар дэмжигдсэнгүй.

Би энд олонхийн бүлгийн гишүүд байгаа гэж ойлгож байгаа шүү. Цөөнхийн гишүүд алга байна. Лүндээ даргад хэлж байна энийг.

22.Төрийн тусгай хамгаалалтын газрын их засварт зориулж төсөвт тусгасан 200.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 6

Бүгд 50 –88.0 хувийн саналаар дэмжигдлээ.

2З.Завхан аймгийн Засаг Даргын Тамгын газрын конторын барилгын ажлыг эхлүүлэхэд зориулж төсөвт тусгасан 170.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хороо дэмжээгүй саналыг дэмжье гэдгээр санал хураалт явуулъя.


Зөвшөөрсөн З1

Татгалзсан 19

Бүгд 50 –62.0 хувийн саналаар дэмжигдлээ.

24.ҮТЕГ-ын конторын өргөтгөлд зориулж төсөвт тусгасан 100.0 сая төгрөгийг төслөөс хасах УИХ-ын гишүүн Ц.Өөлдийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя. 

Зөвшөөрсөн З7

Татгалзсан 11

Бүгд 48 –77.1 хувийн саналаар дэмжигдлээ.

25.Статистик мэдээллийг дамжуулах интернетийн сүлжээний технологийн баазыг сайжруулах шаардлагыг харгалзан Үндэсний статистикийн газрын төсвийн хөрөнгө оруулалтыг 20.0 сая төгрөгөөр нэмэгдүүлэх УИХ-ын гишүүн О.Сүрэн, Р.Содхүү нарын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя. 

Зөвшөөрсөн 22

Татгалзсан 27

Бүгд 49 –44.9 хувийн саналаар дэмжигдсэнгүй.

 Бид энийгээ нэгбүрчлэн ярьж орж ирж байгаа шүү дээ. Улсын төсөв гэдэг бол хэн нэгэн хүний санаагаараа дардаг юм бишээ гэдгийг олонхийн бүлгийн хурал дээр ярьсан гэдгийг дахиад анхааруулъя. Олонхийн бүлгийн гишүүдэд анхааруулсан гэдгийг дахин анхааруулъя. Бүлгийн санал мөн. Яагаад бүлгийн санал гэсэн бэ гэхээр Төсвийн байнгын хороотой санал нэгдээгүй саналууд олонхийн бүлэг дэмжсэн санал шүү гэдгийг би зориуд хэлж өгсөн. Энэ Бямбадоржийн асуудал огт биш энэ ямар нэгэн байдлаар МАХН-ын бүлэг хүч түрж байна гэдэг асуудал биш. Энэ дэлхийд байдаг, дэлхийн ардчилсан орнуудад байдаг төсөв батлахдаа болон улс төрийн бодлогын асуудал шийдэхдээ олонхийн бүлгийнхээ саналыг дагадаг ийм жишиг байдаг энэ утгаар нь хэлж байгаа юм.

26.Замын сүлжээний засвар, арчлалтад зориулж 2004 оны төсвийн төсөлд тусгагдсан 5.0 тэрбум төгрөгийг 1.0 тэрбум төгрөгөөр  бууруулах УИХ-ын гишүүн Ц.Дамиран, А.Базархүү нарын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Хөрөнгө оруулалтын хэмжээг нэмэгдүүлэх  саналууд: 

27.Улсын Их Хурлын Тамгын газрын ажилтнуудад орон сууц худалдан авахад зориулж 50.0 сая төгрөгийг төсөвт нэмж тусгах УИХ-ын гишүүн С.Батболдын гаргасан санал. Төрийн байгуулалтын байнгын хороо дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 46

Татгалзсан 4

Бүгд 50 –92.0 хувийн саналаар дэмжигдлээ.

28.Говьсүмбэр аймгийн төв Сүмбэр сумын Засаг даргын Тамгын газрын барилгад тохижилт, өөрчлөлт засвар хийхэд 32.0 сая төгрөгийг төлөвлөх УИХ-ын гишүүн Л.Одончимэдийн гаргасан санал. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

29.Ховд аймгийн Дөргөн сумын 110 кВ-ын дэд станцын барилгын хөрөнгө оруулалтын төсөвт тусгагдсан хэмжээг  100.0 сая төгрөгөөр нэмэгдүүлэх УИХ-ын гишүүн Ц.Дамирангийн гаргасан санал. Эдийн засгийн байнгын хороо дэмжсэн. МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 4

Татгалзсан 42

Бүгд 46 –91.3 хувийн саналаар дэмжигдсэнгүй.

30.Сүхбаатар хотын Дулааны цахилгаан станцын техникийн шинэчлэлд зориулж 150.0 сая төгрөгийг төсөвт нэмж тусгах УИХ-ын гишүүн П.Нямдаваа, Р.Содхүү нарын гаргасан санал. Эдийн засгийн байнгын хороо, МАХ-ын бүлэг дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ.

31.Өмнөговь аймгийн Дулааны цахилгаан станцад Булган сумыг 15 кВт-ын 40 км цахилгаан дамжуулах шугамаар холбоход зориулж 280.0 сая төгрөгийг төсөвт  зохицуулалт хийж тусгах УИХ-ын гишүүн Б.Долгорын гаргасан санал. Санал гаргасан гишүүнтэй зөвшилцөж мөн Олонхийн бүлэг дээр зөвшилцөөд энэнээс 120 сая төгрөгийг хасаж хойно Хангай сум руу тавих шугаманд. Тийм учраас эхлээд нэгэнт дэг байдаг учраас ямар үед нь санал дэмжигдэх вэ гэхээр Төсвийн байнгын хорооны саналыг унагаж байж хураахаас өөр арга байхгүй. Тэгээд дараа нь хэрэв Эдийн засгийн байнгын хорооны санал унавал МАХН-ын бүлгийн 160 сая гэсэн санал үлдэнэ. 

Санал хураалт явуулъя. Хэрэв Эдийн засгийн байнгын хороог дэмжих юм бол 280-аараа явчихна шүү дээ. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 1

Татгалзсан 48

Бүгд 49 –98.0 хувийн саналаар дэмжигдсэнгүй.

МАХН-ын бүлгийн саналаар 160 сая төгрөг энэ шугам дээр тавигдлаа.

З2.Баян-Өлгий  аймгийн төвлөрсөн дулааны станцын КЕ25-14С маркийн зуухны экран хоолойн системийг шинэчлэхэд зориулж 70.0 сая төгрөгийг төсөвт зохицуулалт хийж тусгах УИХ-ын гишүүн Р.Сандалханы гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя. 

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

ЗЗ.Ховдын Булган-Ярантын замыг үргэлжлүүлэн барихад зориулж  төсвийн төсөлд  500.0 сая төгрөгийг нэмж тусгах УИХ-ын гишүүн Ц.Дамиран, Д.Дэмбэрэл нарын гаргасан санал. Эдийн засгийн байнгын хороо дэмжсэн. МАХН-ын бүлэг 400-аар дэмжсэн.  Төсвийн байнгын хороо дэмжсэн. Тэгэхээр Төсвийн байнгын хорооны санал унасан тохиолдолд 400 үлдэнэ. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З

Татгалзсан 46

Бүгд 49 –93.9 хувийн саналаар дэмжигдсэнгүй.

МАХН-ын бүлгийн саналаар 400 сая төгрөгөөр тусгагдлаа.

34.Дундговь аймгийн Шивээ-Овоо-Баянжаргалан сумын 35 кВт-ын цахилгаан дамжуулах шугам барих ажлыг эхлүүлэхэд зориулж  100.0 сая төгрөгийг төсөвт нэмж тусгах УИХ-ын гишүүн Н.Тогтохын гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

35.Хөвсгөл аймгийн Жаргалант - Завхан аймгийн Их-Уул сумын хооронд 15 кВ-ын цахилгаан дамжуулах шугам барихад зориулж  100.0 сая төгрөгийг төсөвт нэмж тусгах УИХ-ын гишүүн Б.Шаравсамбуу, Д.Оюунхорол нарын гаргасан санал. Эдийн засгийн байнгын хороо дэмжээгүй, МАХН-ын бүлэг дэмжсэн, Төсвийн байнгын хороо дэмжсэн. Тэгэхдээ энд тайлбар бий шүү. Энэ Их-Уул нь зөв, Жаргалантаас уу, Тосонцэнгэлээс үү гэдгийг Засгийн газар хоёр техникийн шийдлийн аль нэгийг шийдэж байгаад хийх юм. Их-Уул нь зөв 100 сая төгрөг нь зөв. 100 сая төгрөгийг дэмжье гэсэн санал хураалт явуулъя.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

36.Дундговийн Хулд - Өлзийт сумын 15 кВ-ын цахилгаан дамжуулах шугам барихад зориулж  200.0 сая төгрөгийг төсөвт нэмж тусгах УИХ-ын гишүүн Ж.Наранцацралтын гаргасан санал. Эдийн засгийн байнгын хороо, МАХН-ын бүлэг дэмжээгүй. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 1

Татгалзсан 47

Бүгд 48 –97.9 хувийн саналаар дэмжигдсэнгүй.

37.Тарагт-Хайрхан дулааны 35 кВт-ын цахилгаан дамжуулах шугам, дэд станцын зардал 2004 оны төсөвт туссан 400.6 сая төгрөгөөс 100.0 сая төгрөгийг хасч Уянга сумын цэцэрлэгийн барилгын санхүүжилтэд нэмэх УИХ-ын гишүүн Б.Эрдэнэбилэгтийн гаргасан санал. МАХН-ын бүлэг дэмжээгүй. Төсвийн байнгын хороо дэмжсэн саналыг дэмжье гэдгээр санал хураалт явуулъя. Бид түрүүн зарчмаар нь санал хураасан. Тэр утгаараа санал хураахгүй байх ёстой. Тэгэхдээ Төсвийн байнгын хорооны саналаар санал хураах учраас хураахаас өөр арга байхгүй.


Уг саналаа татаж авлаа.


38.Хөвсгөл аймгийн Жаргалант-Шинэ-Идэр сумын хооронд 10 кВ-ын цахилгаан дамжуулах шугам барихад зориулж 50.0 сая төгрөгийг төсөвт нэмж тусгах УИХ-ын гишүүн Л.Цэрэнжавын гаргасан санал. МАХН-ын бүлэг дэмжсэн. Төсвийн байнгын хорооны дэмжсэн саналыг дэмжье гэдгээр санал хураалт явуулъя.

Зөвшөөрсөн 46

Татгалзсан 4

Бүгд  50 –92.0 хувийн саналаар дэмжигдлээ.

39.Баян-Өлгий аймгийн Булган голд баригдах жижиг УЦС-ын барилгын ажлыг эхлүүлэхэд зориулж  50.0 сая төгрөгийг төсөвт нэмж тусгах УИХ-ын гишүүн Х.Жекейгийн гаргасан санал. МАХН-ын бүлэг дэмжээгүй. Төсвийн байнгын хороо дэмжсэн.

Саналаа татаж авлаа.

40.Аврах багаж хэрэгсэл, тоног төхөөрөмж авахад зориулагдах 120.0 сая төгрөгийг Улсын Иргэний хамгаалалтын газрын хөрөнгийн зардалд тусгах УИХ-ын гишүүн Р.Амарсайхан, Р.Гаваа, Х.Жекей, Г.Төртогтох, Н.Ганбямба нарын гаргасан санал. Аюулгүй байдал, гадаад бодлогын байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 29

Татгалзсан 21 

Бүгд 50 –58.0 хувийн саналаар дэмжигдлээ.

41.Өмнөговь аймгийн Даланзадгад сумын сургуулийн барилга барих зардалд 200.0 сая төгрөгийг төсөвт нэмж тусгах УИХ-ын гишүүн Б.Долгорын гаргасан санал. Нийгмийн бодлогын байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

42.Завхан аймгийн Тосонцэнгэл сумын 10 жилийн I дунд сургуулийн сурагчдын дотуур байр барихад шаардлагатай 200.0 сая төгрөгийг төсөвт тусгах УИХ-ын гишүүн Д.Оюунхоролын гаргасан санал. Нийгмийн бодлогын байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

43.Сургууль, цэцэрлэг, соёлын  барилгын их засварт зориулсан хөрөнгийн хэмжээг тодотгон төсвийн төсөлд тусгагдсан 1.9 тэрбум төгрөгийн гуравны нэгээс доошгүй хувийг Улаанбаатар хотын сургууль, цэцэрлэг, соёлын барилгын засварт зарцуулах УИХ-ын гишүүн Н.Болормаа, Т.Ганди нарын гаргасан санал. Нийгмийн бодлогын байнгын хороо дэмжсэн. Төсвийн байнгын хороо дэмжээгүй.

Уг саналаа татаж авлаа.

44.Улсын Дээд шүүхийн конторын барилгын их засварт зориулж 18.0 сая төгрөгийг УДШ-ийн хөрөнгө оруулалт их засварт нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.


45.Орон нутгийн зарим шүүхэд шаардлагатай эд хогшил, компьютер, канон зэрэг төхөөрөмж худалдан авахад зориулж 25.0 сая төгрөг,
 20 аймгийн шүүхийн конторын барилгын их засварт шаардагдах 20.0 сая төгрөг нийт 45.0 сая төгрөгийг Шүүхийн Ерөнхий зөвлөлийн хөрөнгө оруулалт, их засварын зардалд  нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.


Зөвшөөрсөн З1

Татгалзсан 16

Бүгд 47 –66.0 хувийн саналаар дэмжигдлээ.


46.Дорноговь аймгийн шүүхэд конторын барилга худалдан авахад зориулж 200.0 сая төгрөгийг Шүүхийн ерөнхий зөвлөлийн төсөвт нэмж тусгах УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.


47.Цагдаагийн байгууллагын хөрөнгө оруулалтыг 40.0 сая төгрөгөөр нэмэгдүүлэх УИХ-ын гишүүн Б.Баттулгын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.


Зөвшөөрсөн 26

Татгалзсан 22

Бүгд 48 –54.2 хувийн саналаар дэмжигдлээ.

48.Криминалистикийн хөдөлгөөнт лаборатори худалдан авахад зориулж 500.0 сая төгрөгийг Цагдаагийн Ерөнхий газрын төсөвт нэмж тусгах УИХ-ын гишүүн Ц.Оюунбаатарын гаргасан санал. Хууль зүйн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.

49.Архангай аймгийн Тариат сумын Цагааннуурын бригад–Хангай сумын 25 км, 10 кВ-ын цахилгаан дамжуулах шугамыг барихад 126.0 сая төгрөгийг төсөвт нэмж тусгах УИХ-ын гишүүн Б.Чадраагийн гаргасан санал. Эдийн засгийн байнгын хороо, МАХН-ын бүлэг дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 8

Татгалзсан 41

Бүгд 49 –83.7 хувийн саналаар дэмжигдсэнгүй. 

50.Орхоны гүүрийг барьж эхлэхэд зориулж  500.0 сая төгрөгийг  төсөвт нэмж тусгах УИХ-ын гишүүн Н.Тогтох, А.Базархүү нарын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 37

Татгалзсан 1З

Бүгд 50 –74.0 хувийн саналаар дэмжигдлээ.

51.2002 оны улсын төсөвт баригдахаар эх үүсвэр нь тусгагдаад тасарсан, одоо хүртэл эхлээгүй байгаа Дундговь аймгийн галын депо, 4 айлын орон сууц, 5 машины гаражийн барилгыг барьж эхлүүлэхэд зориулж 80.0 сая төгрөгийг 2004 оны улсын төсөвт нэмж тусгах УИХ-ын гишүүн Н.Тогтохын гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

52.Баянхонгор хотын 640 хүүхдийн сургуулийн барилга барихад  зориулж  150.0 сая төгрөгийг төсөвт нэмж тусгах УИХ-ын гишүүн Д.Түмэндэмбэрэлийн гаргасан санал. Эдийн засгийн байнгын хороо дэмжсэн. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 15

Бүгд 49 –69.4 хувийн саналаар дэмжигдлээ.

Байнгын хороод дэмжээгүй УИХ-ын гишүүдийн тусгай саналууд:

53.Монгол Улсын Засгийн газрын 2000 оны 168 дугаар тогтоолын дагуу дипломат ажилтнуудын цалинг суугаа орны валютын ханшны өөрчлөлттэй уялдуулан нэмэгдүүлсэнтэй холбогдож шаардагдах 420.0 сая төгрөгийг Гадаад хэргийн сайдын төсвийн багцын урсгал төсөвт тусгах УИХ-ын гишүүн Р.Амарсайхан, Р.Гаваа, Х.Жекей, Г.Төртогтох, Н.Ганбямба нарын гаргасан санал. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 14

Бүгд 50 –72.0 хувийн саналаар дэмжигдлээ.

54.Тодорхой шалтгааны улмаас бүрэн авч ашиглаагүй байсан 7 орон тооны цалин 88.6 сая төгрөгийг Гадаад хэргийн сайдын төсвийн багцын урсгал зардалд тусгах
УИХ-ын гишүүн Р.Амарсайхан, Р.Гаваа, Г.Жекей, Г.Төртогтох, Н.Ганбямба нарын гаргасан санал. Аюулгүй байдал, гадаад бодлогын байнгын хороо дэмжээгүй. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн З5

Татгалзсан 15

Бүгд 50 –70.0 хувийн саналаар дэмжигдлээ.

55.Баянхонгор аймгийн Баянцагаан сумын цэцэрлэгийн өргөтгөлд 40.0 сая төгрөгийг 2004 оны төсвийн төсөлд тусгах УИХ-ын гишүүн Ц.Шийрэвдамбын гаргасан санал. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 27

Татгалзсан 22

Бүгд 49 –55.1 хувийн саналаар дэмжигдлээ. 

56.Говь-Алтай аймгийн Хөхморьт суманд 1990-1991 онд баригдаж байгаад өнөөг хүртэл хүлээгдсэн сургуулийн биеийн тамирын заалыг 2004 онд  дуусгахаар тооцон төсөвт 145 сая төгрөг нэмж тусгах УИХ-ын гишүүн П.Жасрай, Р.Цогтбаатар нарын гаргасан санал. Төсвийн байнгын хороо дэмжээгүй.

Санал хураах шаардлагагүй боллоо.

57.Сэлэнгэ аймгийн Мандал сумын II арван жилийн сургуулийн байрны өргөтгөл, биеийн тамирын заал барихад 200.0 сая төгрөгийг төсөвт тусгах УИХ-ын гишүүн Ш.Гунгаадоржийн гаргасан санал. Нийгмийн бодлогын байнгын хороо дэмжээгүй. Төсвийн байнгын хороо дэмжээгүй саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

58.Байгаль орчныг хамгаалах зорилгоор шингэрүүлсэн хийн түлшийг говь, хээрийн бүсийн аймгуудын хэрэгцээнд нэвтрүүлэхэд зориулж  200.0 сая төгрөгийг 2004 оны улсын төсөвт нэмж тусгах УИХ-ын гишүүн Н.Тогтохын гаргасан санал. Эдийн засгийн байнгын хороо дэмжээгүй. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

59.Дундговийн Шивээговь-Баянжаргалан сумын 15 кВ-ын цахилгаан дамжуулах шугам барихад зориулж  450.0 сая төгрөгийг төсөвт нэмж тусгах УИХ-ын гишүүн Ж.Наранцацралтын гаргасан санал. Эдийн засгийн байнгын хороо дэмжээгүй. Төсвийн байнгын хорооны дэмжээгүй саналыг дэмжье гэдгээр санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар дэмжигдлээ.

Улсын Их Хурлын эрхэм гишүүд ээ,

Монгол Улсын 2004 оны төсвийн тухай хуулийн хоёр дахь хэлэлцүүлгээр зарчмын зөрүүтэй саналуудаар санал хураалгаж дууслаа. Одоо Монгол улсын 2004 оны төсвийн тухай хуулийн төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүллээ.

Рашааны тухай хуулийн редакцийг танилцуулъя. Саналтай гишүүд байна уу. Алга байна. Редакци сонслоо. 

Өнөөдрийн нэгдсэн хуралдаанаар зөвхөн төсөв хэлэлцэхээр шийдсэн байсан төсвийн хоёрдугаар хэлэлцүүлгийг явуулж дууссан тул өнөөдрийн хуралдаан хаасныг мэдэгдье.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА





Г.НАРАНТУЯА

